


ᑐᑭᓯᒋᐊᒃᑲᓐᓂᕈᒪᒍᕕᑦ
ᑐᓴᕆᐊᕐᕕᒋᒃᑭᑦ ᒥᕐᖑᐃᖅᓯᕝᕕᓕᕆᔨᒃᑯᑦ ᐊᒡᓚᒡᕕᖏᑦ ᒥᑦᑎᒪᑕᓕᒻᒥᑦ, ᐅᕝᕙᓗ ᖃᕆᓴᐅᔭᒃᑯᑦ 

ᐳᓚᕋᕝᕕᕗᑦ ᐅᐸᒍᑎᕝᕕᒋᓗᒍ.
ᒥᑦᑎᒪᑕᓕᒻᒥᑦ ᐊᒡᓚᒡᕕᕗᑦ
ᐅᖄᓚᐅᑦ: (867) 899-8092
ᓱᒃᑲᔪᒃᑯᑦ: (867) 899-8104
sirmilik.info@pc.gc.ca

ᖃᕆᓴᐅᔭᒃᑯᑦ ᐳᓚᕋᕝᕖᑦ ᐊᑦᑐᐊᔪᑦ

ᖄᒃᑲᓐᓂᐊᒍᑦ ᐅᖃᓕᒫᒐᑦ: parkscanada.gc.ca/sirmilik
ᓄᓇᕘᒥᑦ ᐳᓚᕋᑦᑐᓕᕆᔨᒃᑯᑦ: www.nunavuttourism.com
ᒥᕐᖑᐃᖅᓯᕝᕖᑦ - ᓄᓇᕘᑉ ᒥᕐᖑᐃᖅᓯᕝᕕᒋᔭᖏᑦ: www.nunavutparks.com
ᓯᓚᐅᑉ ᐃᓕᖅᑯᓯᖏᑦ –  
ᒥᑦᑎᒪᑕᓕᒃ: www.weatheroffice.gc.ca/city/pages/nu-25_metric_f.html
ᐃᒃᐱᐊᔪᒃ: www.weatheroffice.gc.ca/city/pages/nu-10_metric_f.html
ᑲᓇᑕᒥᑦ ᐃᖏᕐᕋᔪᓕᕆᔨᒃᑯᑦ: www.tc.gc.ca

ᐊᔾᔨᓕᐅᒐᓕᒫᑦ ᓇᒻᒥᓂᕆᔭᑦ ᑲᓇᑕᐅᑉ ᒥᕐᖑᐃᖅᓯᕝᕕᓕᕆᔨᒃᑯᖏᓐᓄᑦ ᐊᓯᐅᒍᑦ ᓇᓗᓇᐃᖅᓯᒪᓐᖏᒃᑯᑎᒃ ᑎᑎᖅᑲᑎᒍᑦ.

parkscanada.gc.ca/sirmilik

ᒪᑐᐃᖓᔾᔪᓯᑦ ᐃᑲᕐᕋᐃ
ᐊᕐᕌᒍᓕᒫᒧᑦ
ᓇᒡᒐᔾᔭᐅᒥᑦ ᐅᓪᓗᑐᐃᓐᓇᒻᒧᑦ 9:00 ᐅᓪᓛᒃᑯᑦ - 12 
ᐅᓪᓗᕈᒥᑕᐅᑦ. 1-ᒥᑦ ᐅᓐᓄᓴᒃᑯᑦ 5-ᒧᐊᕋᓱᓐᓂᖓᓂᑦ. 

ᐅᖃᓕᒫᒐᑦ ᐊᒡᒍᖅᓯᒪᓂᖏᑦ

ᐊᐅᓪᓛᖅᓯᒪᓂᐊᓪᓗᑎᒃ ᐸᓐᓇᔅᓯᒪᔭᕆᐊᓕᑎᑦ 
ᑐᓐᖓᓱᒋᑦ
ᓄᓇᓐᖑᐊᑦ
ᐅᐸᒍᑎᓂᖅ ᓄᓇᖏᓐᓄᑦ  
ᓄᓇᓕᓐᓂᑦ ᑐᑭᓯᒋᐊᕝᕕᔅᓴᑦ 
ᐱᓕᕆᐊᔅᓴᑦ
ᐊᑎᓕᐅᕆᓂᖅ ᐊᒻᒪ ᐅᑎᖅᓯᒪᓂᕋᐃᓂᖅ 
ᐊᐅᓪᓚᐅᔾᔨᔨᑦ ᑲᒻᐸᓂᐅᔪᑦ 
ᐅᑭᐅᖅᑕᖅᑐᒥᑦ ᐊᕐᕌᒎᑉ ᓯᓚᖏᑦ 
ᐃᓕᖅᑯᓯᖏᑦ ᐊᒻᒪ ᓯᓚᓗᑉᐸᓐᓂᖓ  
ᑰᒃᑯᑦ ᐃᑳᕝᕖᑦ ᐅᓗᕆᐊᓇᖅᑕᐃᓕᒪᓂᓪᓗ 
ᓄᓇᐅᑉ ᐅᓗᕆᐊᓇᓐᓂᖏᑦ 
ᓯᑭᑑᒃᑯᑦ ᐅᒥᐊᒃᑯᓪᓗ ᐅᓗᕆᐊᓇᕈᑏᑦ  
ᐸᖅᓴᐃᔨᑦ ᐃᓅᓕᐊᖃᕋᓱᑦᑐᓪᓗ 
ᓇᓄᐃᑦ ᐊᓯᖏᓪᓗ ᐆᒪᔪᑦ 
ᑲᑉᐱᐊᓇᖅᑐᓂᒃ ᐊᑐᖅᑕᐃᓕᒪᓂᖅ 
ᐅᓗᕆᐊᓇᓲᓂᒃ ᐱᓯᒪᓗᓂ ᓇᕈᓯᒪᓂᐅᔪᑦ 
ᐊᕙᑎᒥᒃ ᑲᒪᑦᑎᐊᕋᓱᐊᕈᑏᑦ  
ᐊᑭᓕᒐᔅᓴᑦ
ᒥᕐᖑᐃᖅᓯᕝᕕᐅᑉ ᒪᓕᒐᕋᓛᖏᑦ 

ᐸᓐᓇᓕᖅᑎᓪᓗᑎᑦ ᐊᐅᓪᓚᕋᓱᓕᖅᑎᓪᓗᑎᑦ 
ᓯᕗᓂᐊᒍᑦ-ᐊᐅᓪᓚᓐᓂᐊᓐᓂᕕᑦ

ᓯᕗᓂᐊᒍᑦ ᖃᖓᑦᑕᐅᑎᒃᑲ ᐋᖅᑭᔅᓱᓚᐅᖏᓐᓂᓐᓂᑦ
• ᑐᓴᕆᐊᖅᓯᒪᔪᖓ ᑲᓇᑕᐅᑉ ᒥᕐᖑᐃᖅᓯᕝᕕᓕᕆᔨᒃᑯᖏᑦ ᒥᑦᑎᒪᑕᓕᒻᒥᑦ ᐊᒻᒪᑦᑕᐅᖅ
• ᓴᓂᕐᕙᐃᓯᒪᓪᓗᖓ ᐅᓪᓗᓂᒃ ᓯᕗᓂᐊᒍᑦ ᒥᕐᖑᐃᖅᓯᕝᕕᓐᓅᖏᓐᓂᓐᓂᑦ ᐅᐸᒍᑎᓂᒻᒧᑦ ᑲᑎᒪᓂᒻᒧᑦ 

ᐊᑐᕆᐊᓕᒻᒧᑦ ᑐᑭᓯᔭᔅᓴᓄᑦ ᐊᑎᓕᐅᕆᓂᒻᒧᓪᓗ  
• ᐱᓯᒪᓕᖅᑕᒃᑲ ᓯᕐᒥᓕᒃ ᑲᓇᑕᐅᑉ ᒥᕐᖑᐃᖅᓯᕝᕕᖓᑕ ᐳᓚᕋᑎᓄᑦ ᑐᓴᐅᒪᔭᕆᐊᓕᖏᑕ ᐅᖃᓕᒫᒐᖏᑦ
• ᐱᓯᒪᓕᖅᑕᒃᑲ ᓯᕐᒥᓕᒃ ᑲᓇᑕᐅᑉ ᒥᕐᖑᐃᖅᓯᕝᕕᖓᑕ ᑐᑭᓯᐅᒪᔾᔪᑎᔅᓴᑦ ᐅᖃᓕᒫᒐᑦ/ᓄᓇᓐᖑᐊᖅ
• ᐱᓯᒪᓕᖅᑕᒃᑲ ᐅᓗᕆᐊᓇᖅᑕᐃᓕᒪᔾᔪᑏᑦ ᓇᓄᖃᖅᑐᓂᑦ ᓄᓇᓂᑦ ᐅᖃᓕᒫᒐᑦ 
ᐱᓱᕋᔭᓐᓂᒻᒧᑦ ᐅᕝᕙᓗ ᓯᐊᕐᕆᔮᓐᓂᒻᒧᑦ ᐅᑯᐊ 
ᐱᓕᕆᓯᒪᔭᒃᑲ:
• ᑐᓐᓂᕆᓯᒪᔭᒃᑲ ᑲᓇᑕᐅᑉ ᒥᕐᖑᐃᖅᓯᕝᕕᓕᕆᔨᒃᑯᖏᑦ 

ᐊᐅᓪᓚᖅᓯᒪᕝᕕᔅᓴᒃᑲ ᖃᖓᒃᑯᓪᓗ ᑎᑭᐅᒪᒐᔭᓐᓂᓐᓂᒃ 
ᓄᓇᖏᓐᓄᑦ ᓴᓂᓕᖏᓄᓪᓘᓐᓃᑦ 

• ᑐᓴᕆᐊᕝᕕᒋᓯᒪᔭᒃᑲ ᓄᓇᓕᓐᓂᑦ ᐊᐅᓪᓚᐅᔾᔨᔩᑦ 
ᐅᓯᔭᐅᓂᓐᓄᑦ ᓄᓇᖏᓐᓄᑦ ᒥᕐᖑᐃᖅᓯᕝᕕᐅᑉ 
(ᐃᓱᒪᖅᓲᑦ ᐊᑐᖁᔭᔪᖅ ᑭᓯᐊᓂ)

ᐱᒋᐊᓐᓂᐊᕈᒪ ᐃᒃᐱᐊᔪᒻᒥᑦ ᒥᕐᖑᐃᖅᓯᕝᕕᒧᑦ ᐅᑯᐊ 
ᐱᓕᕆᓯᒪᔭᒃᑲ:
• ᖃᖓᑦᑕᐅᑎᒃᑲ ᐋᖅᑭᒃᓱᖅᓯᒪᔭᒃᑲ 

ᐱᕕᖃᖅᑎᓯᒪᓪᓗᒋᑦ ᐅᓪᓗᓂ ᐅᐸᒍᑎᓂᒻᒧᑦ 
ᑲᑎᒪᓂᒻᒥᒃ ᑐᑭᓯᒋᐊᕈᑎᒧᑦ ᐊᑎᓕᐅᕆᓂᒻᒧᓪᓗ 
ᒥᑦᑎᒪᑕᓕᒻᒥᑦ ᐃᖃᓗᓐᓂᓘᓐᓃᑦ.

• ᑐᓴᕆᐊᖅᓯᒪᕗᖓ ᐊᐅᓪᓚᐅᔾᔨᔨᓂᒃ ᒥᕐᖑᐃᖅᓯᕝᕕᒧᑦ 
ᐅᓯᔭᐅᓂᔅᓴᓐᓄᑦ ᓇᕈᓇᑦᑎᓪᓗᖓ

ᑕᕆᐅᒃᑯᑦ ᖃᔭᖅᑐᖅᑐ ᐊᐅᓪᓛᓐᓂᒻᒧᑦ ᐅᑯᐊ 
ᐱᓕᕆᓯᒪᔭᒃᑲ:
• ᑐᓐᓂᕆᓯᒪᔭᒃᑲ ᑲᓇᑕᐅᑉ ᒥᕐᖑᐃᖅᓯᕝᕕᓕᕆᔨᒃᑯᖏᑦ 

ᖃᓄᐃᑦᑑᓂᖏᑕ ᐊᐅᓪᓚᖅᓯᒪᓇᓱᓐᓂᐊᕈᑎᕗᑦ 
ᖃᔭᖅᑐᓪᓗᑕ

ᒪᔪᕋᓐᓂᒻᒧᑦ ᖃᖅᑲᒃᑯᑦ ᐅᕝᕙᓗ ᓯᒻᒥᒃᑯᑦ 
ᓇᕈᓂᐊᕈᒪ ᐅᑯᐊ ᐱᓕᕆᓯᒪᔭᒃᑲ:
• ᑐᓐᓂᕆᓯᒪᔭᒃᑲ ᑲᓇᑕᐅᑉ 

ᒥᕐᖑᐃᖅᓯᕝᕕᓕᕆᔨᒃᑯᖏᑦ ᐊᖅᑯᑎᒋᓂᐊᖅᑕᒃᑲ 
ᑎᑎᖅᑲᑎᒍᑦ ᓇᓗᓇᐃᖅᓱᖅᓯᒪᓪᓗᑎᒃ 
ᐊᐅᓪᓚᖅᓯᒪᓂᒃᑲ. 

ᑕᒻᒫᕝᕕᓪᓗᐊᑕᒥ ᒪᑭᑦᑎᓂᐊᕈᒪ ᐅᕝᕙᓗ 
ᕿᓐᓂᓯᓂᐊᕈᒪ (ᐱᔪᓐᓇᐅᑎᖃᕆᐊᓖᒃ) ᐅᑯᐊ 
ᐱᓕᕆᓯᒪᔭᒃᑲ: 
• ᑐᓐᓂᕆᓯᒪᔭᒃᑲ ᑲᓇᑕᐅᑉ 

ᒥᕐᖑᐃᖅᓯᕝᕕᓕᕆᔨᒃᑯᖏᑦ ᐊᐅᓪᓚᖅᓯᒪᓂᒻᒪ 
ᖃᓄᐃᑦᑑᓂᖓᓂᒃ ᐃᓚᖃᖅᖢᓂ ᑕᒻᒫᕝᕕᒪ 
ᐋᖅᑭᔅᓱᖅᓯᒪᓂᖓ ᕿᓐᓂᓯᒪᔭᒪᓗ ᐃᓗᓕᖏᓂᒃ 
ᓇᒦᓐᓂᖏᓐᓂᓪᓗ.

• ᐱᔪᒪᓯᒪᕗᖓ ᐊᖏᖅᑕᐅᔾᔪᑎᒥᒃ ᑲᓇᑕᐅᑉ 
ᒥᕐᖑᐃᖅᓯᕝᕕᓕᕆᔨᒃᑯᖏᑦ ᓇᑉᐸᖅᓯᓂᒻᒥᒃ 
ᑕᒻᒫᕝᕕᔅᓴᒥᒃ ᐊᒻᒪ/ᐅᕝᕙᓘᓐᓃᑦ ᕿᓐᓂᓯᒪᔭᒃᑲᓗ 
ᐊᒻᒪᓗ ᐊᖏᖅᑕᐅᓯᒪᓕᖅᖢᖓ 

ᐃᓂᓕᐅᖅᓯᒪᔪᖓ ᐊᑎᓕᐅᕈᑎᓐᓄᑦ ᐊᒻᒪᓗ ᑐᑭᓯᐅᒪᔭᕆᐊᓕᓐᓄᑦ ᑐᓴᕈᑎᔅᓴᒧᑦ ᑲᑎᒪᓂᒻᒧᑦ.
ᐅᓪᓗᖓ: __________________
ᐃᑲᕐᕋᖓ: _________________
ᓇᒦᓐᓂᖓ: ________________

ᑭᖑᓂᐊᒍᑦ-ᐊᐅᓪᓚᖅᓯᒪᓂᒻᒪ 
ᕿᒪᕈᑎᒍᒪ ᒥᕐᖑᐃᖅᓯᕝᕕᒻᒥᑦ ᐅᑯᐊ ᐱᓕᕆᓯᒪᔭᒃᑲ:
• ᐅᖄᓚᓪᓗᒋᑦ ᑲᓇᑕᐅᑉ ᒥᕐᖑᐃᖅᓯᕝᕕᓕᕆᔨᒃᑯᖏᑦ ᐊᑎᓕᐅᖅᓯᒪᓂᕋ ᐃᓯᖅᓯᒪᓂᒻᒧᑦ ᐲᖁᓪᓗᒍ
• ᐱᔭᕇᖅᓯᓯᒪᔪᖓ ᓄᓇᕘᒧᑦ ᐳᓚᕋᓐᓂᑯᓄᑦ ᐊᐱᖅᓱᓐᓂᖅ

ᐅᓇ ᐅᔾᔨᕆᓯᐅᒃ:  ᐱᔪᓐᓇᐅᑎᑦ ᐊᐅᓚᑦᑎᓂᒻᒧᑦ ᐱᔅᓇᓯᒥᒃ (ᐱᓱᖃᑎᖃᖅᑎᑦ, ᐊᐅᓪᓚᐅᔾᔨᔩᑦ), ᑕᕐᕆᔭᒐᔅᓴᓕᐅᖅᑎᑦ 
ᐊᒻᒪᓗ ᑮᓇᐅᔭᓕᐅᕋᓱᑦᑎᑦ ᐊᔾᔨᓕᐅᖅᓯᓲᑦ, ᖃᐅᔨᓴᖅᑎᑦ, ᖃᖓᑕᓲᒥᒃ ᒥᑎᑦᑎᓂᖅ,  ᓴᖅᑮᓂᖅ ᕿᓐᓂᓯᒪᔪᒥᒃ ᐅᕝᕙᓗ 
ᑕᒻᒫᕝᕕᒃ, ᐅᕝᕙᓘᓐᓃᑦ ᖁᑭᐅᑎᒥᒃ ᐱᓯᒪᓂᐊᓪᓗᑎᒃ ᒥᕐᖑᐃᖅᓯᕝᕕᐅᑉ ᐃᓗᐊᒍᑦ ᐱᔭᐅᓯᒪᔭᕆᐊᓖᑦ ᐊᒡᓚᒡᕕᐊᓂᑦ 
ᑲᓇᑕᐅᑉ ᒥᕐᖑᐃᖅᓯᕝᕕᓕᕆᔨᒃᑯᖏᑕ ᓯᕗᓂᐊᒍᑦ (ᐃᓚᖏᑦ ᐱᔪᓐᓇᐅᑎᑦ 90-ᓂᒃ ᐅᓪᓗᓂᒃ ᐊᑯᓂᐅᔪᓐᓇᖅᑐᑦ 
ᐅᕝᕙᓗ ᐅᖓᑖᓄᑦ ᐊᖏᖅᑕᐅᓇᓱᒃᖢᑎᒃ).3



ᑐᓐᖓᓱᒋᑦ
ᓯᕐᒥᓕᒃ, ᐃᓄᒃᑎᑐᑦ ᑕᐃᒎᓯᖅ “ᓄᓇᖓ ᓯᕐᒥᖃᐅᖅᑐᖅ” ᒥᕐᖑᐃᖅᓯᕝᕕᐅᕗᖅ ᑎᓴᒪᐅᓪᓗᑎᒃ ᓄᓇᖏᑦ - 
ᒥᑦᑎᒪᑕᓕᐅᑉ ᐊᑭᐊᖓ (ᑲᑐᔾᔭᐅᔪᖅ ᐊᐅᓚᑕᐅᓪᓗᓂ ᑲᓇᑕᒥᑦ ᐆᒪᔪᓕᕆᔨᒃᑯᑦᕐᔪᐊᒃᑯᑦ ᐱᔨᑦᑎᖅᑎᖏᓐᓄᑦ 
ᑎᖕᒥᐊᓄᓪ hᐳᔾᔭᐅᓯᒪᕕᒃ), ᖃᖁᓪᓗᐃᑦ ᑎᖕᒥᐊᖃᕐᕕᐊ, ᑲᖏᖅᖢᕈᓗᒃ ᐊᒻᒪᓗ ᓯᐅᕋᓕᐅᑉ ᓄᕗᐊᓗᐊ. 
ᐃᓂᖃᖅᖢᓂ ᕿᑭᖅᑖᓘᑉ ᐅᐊᓐᓇᖓᓂᑦ, ᓯᒻᒥᓕᒃ ᐃᓚᒋᔭᖅ ᖁᑦᑎᑦᑐᒥᒃ ᐅᑭᐅᖅᑕᖅᑑᑉ ᖃᐅᔨᔭᔅᓴᖏᓐᓂᒃ 
ᖃᓂᒋᔮᒍᑦ ᖃᓪᓗᓈᑦ ᐅᖃᐅᓯᑐᖃᖓᓐᓂᒃ ᐅᑭᐅᖅᑕᖅᑑᑉ ᐱᖓᓐᓇᖓᒍᑦ ᐅᒥᐊᕐᔪᐊᓄᑦ ᐊᖅᑯᑎᔅᓴᖅ ᐊᒻᒪᓗ 
ᑖᔅᓱᒪ ᑕᓪᓗᕈᑎᐅᑉ ᐃᒪᖏᑦ ᓯᑯᖏᓪᓘᓐᓃᑦ ᐆᒪᔪᖁᑎᒐᓛᓗᖏᑕ.

ᐅᐸᒍᑎᓚᐅᓐᓇᓂᓱᓕ ᒥᕐᖑᐃᖅᓯᕝᕕᒧᑦ, ᑖᒃᑯᐊ ᓯᕐᒥᐋᓗᐃᑦ ᐊᑖᖅᓯᒪᓂᖏᑦ ᑕᕆᐅᖏᓐᓄᑦ ᑕᓯᐅᔭᐅᑉ 
ᑐᔅᓱᑲᑦᑕᒻᒥᓗ ᖃᐅᒪᓪᓚᕆᒃᖢᑎᒃ ᑕᑯᔅᓴᓪᓚᕇᑦ ᖃᐅᒪᐃᓐᓇᖃᑦᑕᓕᖅᑎᓪᓗᒍ ᓄᓇᓕᖓᓃᒃᑯᕕᑦ ᒥᑦᑎᒪᑕᓕᐅᑉ, 
ᑖᓐᓇ ᐃᓚᒋᔭᖓ ᒪᕐᕉᒃ ᓄᓇᓕᐅᔫᒃ ᐃᓯᕝᕕᔅᓴᐅᔪᑦ ᒥᕐᖑᐃᖅᓯᕝᕕᒻᒧᑦ. ᐊᑭᐊᖓᒍᑐᐊᖅ 16-ᖑᕗᑦ ᓯᕐᒦᑦ, 
ᓄᓇᖏᓄᑦ ᑕᕆᐅᕐᒧᓪᓗ ᐊᓂᐅᓯᒪᔪᑦ. ᐊᓯᖏᑦᑕᐅᖅ ᓯᕐᒦᑦ ᑲᖏᖅᖢᕈᓗᒻᒥᑦ ᓄᓇᖏᓐᓂᒃ ᐊᓯᔾᔩᕙᓪᓕᐊᕗᑦ 
ᑕᐅᓄᖓ ᑕᕆᐅᕐᒧᑦ ᑎᑭᐅᒪᓪᓗᑎᒃ ᑕᐅᕙᓂᓗ ᓯᐅᕋᓕᐅᑉ ᓄᕗᐊᓂᑦ ᓯᕐᒥᖏᑦ ᐊᔭᐅᖅᓯᕙᓪᓕᐊᓗᑎᒃ 
ᐅᔭᕋᖏᓐᓂᒃ ᐊᕙᒻᒧᑦ. 

ᒪᔪᕋᕈᓐᓇᖅᑕᓯ ᐃᑳᕋᔅᓴᐅᓪᓗᑎᓪᓗ ᓯᕐᒦᑦ ᓯᐅᕐᕆᔮᕈᑎᓄᑦ ᐊᒻᒪᓗ ᖁᐊᔾᔭᐃᒃᑯᑎᓂᒃ ᓯᑯᒃᑰᕈᑎᓄᑦ ᐊᑐᓪᓗᓯ 
ᖃᐅᒪᓪᓚᕆᑦᑎᓪᓗᒍ ᐅᐱᕐᖔᒃᑯᑦ. ᑐᕙᖓᒍᑦ ᓯᐅᕐᕆᔮᕈᓐᓇᖅᐳᓯ ᐅᕝᕙᓗ ᓯᓈᖓᓄᑦ ᐊᐅᓪᓚᐅᔾᔭᐅᓗᓯ 
ᐱᐅᔨᒐᓴᐃᑦ ᐊᓯᖏᓪᓗ ᐆᒪᔪᑦ ᑕᑯᔭᔅᓴᐅᓪᓗᑎᒃ ᐃᒪᖏᓐᓂᒃ ᑖᒃᑯᐊᓗ ᓴᓂᐊᒍᑦ ᖃᑯᓐᓂᐊᑕ ᑐᕙᐅᑉ 
ᑐᖑᔪᓪᓚᕆᒃᖢᑎᒃ ᑕᕆᐅᑉ ᐃᒪᖓ ᐱᓗᐊᖅᑐᒥᒃ ᒪᐃᒥᑦ ᔫᓂᒥᓪᓗ. ᔪᓚᐃᒥᒃ ᑐᕙᐃᔭᖅᐸᓪᓕᐊᓕᓲᖅ 
ᐅᑕᖅᑭᒋᐊᖃᕋᔭᖅᑐᑎᑦ ᐃᓛᓐᓂᑦ ᐋᒡᒐᓯᒧᑦ ᓯᑎᐱᕆᒧᓪᓗ ᐱᓱᔪᒪᒍᕕᑦ ᓇᖅᓴᓕᐅᖅᑕᐅᓂᑯᒃᑯᑦ ᓯᕐᒥᓄᑦ 
ᑰᖃᐅᖅᖢᑎᒃ. ᐅᒥᐊᒃᑯᑦ ᐅᕝᕙᓗ ᖃᔭᒃᑯᑦ ᐃᒪᖏᒎᕆᑦ, ᐅᕝᕙᓗ ᖁᑦᑎᑦᑑᑉ ᐃᒪᖏᒍᑦ ᓇᕈᖃᑕᐅᒋᑦ ᐳᓚᕋᑎᓄᑦ 
ᐅᒥᐊᕐᔪᐊᒃᑰᓪᓗᑎᑦ.

ᑖᒃᑯᐊ ᐃᒪᖏᑦ ᑭᓱᖃᐅᓐᓂᖏᓐᓄᑦ ᐅᓄᓛᖑᖃᑕᐅᔪᓂᒃ ᐅᑭᐅᖅᑕᖅᑑᑉ ᑎᖕᒥᐊᖏᓂᒃ ᑕᕆᐅᕐᒥᓲᓂᒃ 
ᑕᑯᕝᕕᔅᓴᐃᕗᑦ ᖁᓛᒍᑦ ᖃᖓᑕᖃᑦᑕᖅᖢᑎᒃ ᐊᐅᔭᐅᓕᕌᖓᑦ. ᑖᒃᑯᐊ ᐊᒥᓲᓂᑯᖏᓐᓄᑦ ᓂᐱᖏᑦ ᑐᓴᖅᓴᐅᓲᖑᔪᑦ 
ᓂᕆᓕᕌᖓᒥᒃ ᑕᕆᐅᖏᒍᑦ ᓂᕿᒃᓴᖅᓯᐅᖅᖢᑎᒃ, ᐃᒪᖏᒍᑦ ᑐᒑᓕᒃ ᓇᑦᑏᓪᓗ ᐊᔾᔨᒌᓐᖏᑦᑐᑦ ᐊᒥᓱᐋᓗᐃᑦ 
ᓂᕿᔅᓴᖅᓯᐅᕆᓪᓗᑎᒃ ᐊᑕᐅᑦᑎᒃᑰᓱᑦ. 

ᓄᓇᖏᒍᑦ, ᑕᖅᓴᖃᐅᓪᓚᕆᑦᑐᑦ, ᐱᕈᖅᑐᐃᑦ ᐊᔾᔨᒌᓐᖏᑦᑐᑦ ᐱᕈᖅᓯᒪᓪᓚᕆᑉᐳᑦ ᓇᐅᒃᑯᓕᒫᖅ ᓄᓇᖏᒍᑦ 
ᑕᒪᒃᑯᐊᓗ ᑕᑯᔅᓴᐅᔪᑦ ᐅᔭᕋᖏᑦ ᑕᑯᔅᓴᐅᑎᑦᑎᓪᓗᑎᒃ ᐊᔾᔨᒌᖏᑦᑐᓂᒃ ᑕᖅᓴᖃᐅᖅᑐᓂᒃ ᐅᔭᕋᓂᒃ. 
ᐊᐅᐸᓪᓚᕆᑦᑐᓂᒃ ᐊᐅᑉᐸᑐᓄᑦ ᑕᒪᒃᑯᓄᖓ ᑐᖑᔪᖅᑐᓄᑦ ᓯᐊᓐᓇᓂᓪᓗ ᓴᖅᑭᑳᓪᓚᒃᖢᑎᒃ ᑕᒪᒃᑯᐊ ᐊᓱᖓᓱᖔᑦ 
ᐊᐅᐸᖅᖢᑎᒃ ᓲᓪᓗᓕ ᐃᓄᒋᐊᒃᑐᑦ ᐃᓄᐃᑦ ᐅᖓᓯᒃᑐᒥᑦ ᑕᑯᓕᓵᖅᖢᒋᑦ. ᑖᒃᑯᐊ ᑕᒪᐃᓐᓂᒃ ᑕᑯᔭᔅᓴᐅᔪᑦ 
ᖃᐅᒪᐃᓐᓇᖃᑦᑕᖅᑎᓪᓗᒍ ᐅᑭᐅᖅᑕᖅᑑᑉ ᖁᑦᑎᒃᑐᖓ. 

ᓄᓇᓐᖑᐊᑦ

ᐱᓱᑲᑕᕝᕕᒋᔪᒪᔭᑦ ᐊᖅᑯᑎᔅᓴᖏᑦ ᓇᓗᓇᐃᕆᐊᔅᓴᖅ ᐱᐅᓛᖑᕗᖅ ᐊᑐᓪᓗᒋᑦ ᓄᓇᓐᖑᐊᑦ ᐊᖏᓂᓖᑦ 1:250,000 
ᐱᓱᓕᕈᕕᑦ ᓇᐅᒃᑰᓐᓃᑦ ᓇᓗᓇᐃᖅᑐᖅᐸᓪᓗᒍ ᐊᑐᕐᓗᒋᑦ ᓄᓇᓐᖑᐊᑦ ᐊᖏᓂᖅᓴᑦ ᐊᖏᓂᓖᑦ 1:50,000. 
ᓇᓗᓇᐃᖅᓯᔾᔪᑎᑦ ᓇᓪᓕᐊᑦ ᐊᑐᕋᔅᓴᐃᑦ ᓄᓇᓐᖑᐊᑦ ᑕᑯᔭᔅᓴᐅᕗᑦ 1:250,000 ᓄᓇᓐᖑᐊᖏᑦ ᐊᓪᓕᒃᑯᑦ. 

ᐅᖄᓚᒍᒃ ᒥᕐᖑᐃᖅᓯᕝᕕᓕᕆᔨᒃᑯᑦ ᐊᒡᓚᒡᕕᖓ ᒥᑦᑎᒪᑕᓕᒻᒥᑦ ᐃᑲᔪᖅᑕᐅᔪᒪᒍᕕᑦ ᓇᐅᒃᑯᑦ ᐊᖅᑯᑎᔅᓴᕕᑦ 
ᐃᓂᒋᓂᐊᖅᑕᖏᓄᑦ. ᑕᒪᐃᓐᓄᑦ ᓄᓇᓕᒫᖏᓐᓄᑦ ᒥᕐᖑᐃᖅᓯᕝᕕᐅᑉ, ᓂᐅᕕᕆᐊᖃᓐᓂᐊᖅᑐᑎᒃ ᓄᓇᓐᖑᐊᓂᒃ 
ᐊᑐᕋᔭᖅᑕᓐᓂᒃ ᐱᓱᕋᔭᓕᕈᕕᑦ ᑎᑭᓚᐅᖅᑎᓐᓇᑎᑦ. 

ᑕᑯᒋᐊᕈᒪᒍᕕᑦ ᐊᒡᒍᖅᓯᒪᔪᓂᒃ ᓂᐅᕕᕝᕕᔅᓴᓂᒃ 
ᓄᓇᓐᖑᐊᓂᒃ ᐅᓇ ᖃᕆᓴᐅᔭᒃᑯᑦ ᖃᐅᔨᒋᐊᕈᒃ 
http://maps.nrcan.gc.ca/distribution_e.php

ᓄᓇᓐᖑᐊᖓ ᓯᕐᒥᓕᒃ ᑲᓇᑕᐅᑉ ᒥᕐᖑᐃᖅᓯᕝᕕᖓ

ᖃᓄᖅ ᑎᑭᐅᑎᓂᐊᖅᐱᑦ
ᓄᓇᕘᒧᑦ ᑎᑭᓐᓂᖅ ᖃᖓᑕᓲᒃᑯᑦ

ᕗᔅᑦ ᐃᐊᒃᑯᑦ ᐊᒻᒪᓗ ᑲᓇᐃᑎᐊᓐ ᓄᐊᑦ ᖃᖓᑕᓲᖏᑦ ᑎᑭᓲᖑᔪᑦ ᒥᑦᑎᒪᑕᓕᒻᒧᑦ ᐊᒻᒪᓗ ᐃᒃᐱᐊᔪᒻᒧᑦ (ᓇᓂᓯᕕᒃ) 
ᐊᖅᑯᓵᖅᖢᑎᒃ ᐃᖃᓗᓐᓄᑦ ᒪᓐᑐᕆᐅᓪᒥᑦ, ᐊᑐᕚᒥᑦ, ᐊᒻᒪᓗ ᔭᓗᓇᐃᕝᒥᑦ. ᐃᐅ ᑲᓇᑕᒃᑯᑦ ᖃᖓᑕᓲᖏᑦ 
ᑎᑭᖃᑦᑕᓛᓕᖅᑐᑦ ᐃᖃᓗᓐᓄᑦ ᐊᑐᕚᒥᑦ ᒪᓐᑐᕆᐊᒥᓪᓗ 2010 ᐱᒋᐊᓯᒍᓂ. 

ᐅᓇ ᐅᔾᔨᕆᓯᐅᒃ: ᓇᔅᓯᐅᔾᔨᓂᐊᕈᕕᑦ ᓄᓇᕐᔪᐊᒻᒥ ᐊᓯᖔᖓᓂᑦ ᑲᓇᑕᒥᑦ, ᐅᔾᔨᕆᓂᐊᖅᐸᑦ ᐊᑯᓂᐅᓂᕆᓲᖏᑦ 
4-ᒥ 6-ᓄᑦ ᐱᓇᓱᐊᕈᓯᓐᓄᑦ ᐃᓚᒋᐊᕈᓐᓇᖅᑐᑦ ᕿᒥᕐᕈᔭᐅᔭᕆᐊᖃᓐᓂᖏᓐᓄᑦ ᐅᓯᔭᐅᓂᕆᓲᖏᓐᓄᑦ. 

ᕗᔅᑦ ᐃᐊ ᓕᒥᑎᑦ.
1-800-267-1247
www.firstair.ca 

ᑲᓇᐃᑎᐊᓐ ᓄᐊᑦ 
1-800-661-1505
www.cdn-north.com

ᐃᐅ ᑲᓇᑕ
1-888-247-2262
www.aircanada.com

ᓯᓚᐅᑉ ᐃᓕᖅᑯᓯᖏᑦ ᐅᑭᐅᖅᑕᖅᑐᒥᑦ ᐊᓯᔾᔨᖅᓰᖃᑦᑕᒻᒪᑕ ᖃᖓᑕᓲᑉ ᐊᐅᓪᓚᑲᑕᓐᓂᖏᓐᓂᒃ 
ᖃᐅᔨᒪᔭᕆᐊᓕᓯ. 

ᓯᕗᓂᐊᒍᑦ ᑭᖑᓂᐊᒍᓪᓗ ᐅᓪᓗᓂᒃ ᓴᓂᕝᕙᐃᓯᒪᒋᑦ ᑭᖑᕙᑦᑎᑕᐅᔪᓐᓇᕋᕕᑦ ᓯᓚᓗᑦᑐᒧᑦ ᐊᑯᓂᐅᔪᒥᒃ 
ᐸᓐᓇᔅᓯᒪᔭᓐᓄᑦ. 

ᓄᓇᓕᐅᑉ ᑐᑭᓯᒋᐊᕈᑎᖏᑦ 

ᓄᓇᓕᓐᓄᑦ ᐳᓚᕋᑎᓄᑦ ᑐᑭᓯᒋᐊᕈᑎᑦ 

ᒥᑦᑎᒪᑕᓕᒃ
ᓇᑦᑎᓐᓇᒃ ᐳᓚᕋᑦᑐᓕᕆᕝᕕᒃ ᑕᑯᔭᒐᖃᕐᕕᒃ 
ᐅᖄᓚᐅᑦ: (867) 899-8226
ᓱᒃᑲᔪᒃᑯᑦ: (867) 899-8246 

ᐃᒃᐱᐊᔪᒃ
ᕼᐋᒻᓚᒃᑯᑦ ᐊᒡᓚᒡᕕᖓ
ᐅᖄᓚᐅᑦ: (867) 439-9917
ᓱᒃᑲᔪᒃᑯᑦ: (867) 439-8767



ᓄᓇᓕᓐᓂᑦ ᐊᐅᓪᓚᐅᔾᔨᔩᑦ
ᐊᐅᓪᓚᐅᑎᔭᐅᔪᓐᓇᖅᑐᑎᑦ ᐅᐸᓪᓗᒍ ᕿᒪᓪᓗᒍᓗ ᓯᕐᒥᓕᒃ, ᓇᓪᓕᐊᑐᐃᓐᓇᖅ ᓄᓇᓕᖏᓐᓂᒃ ᒥᑦᑎᒪᑕᓕᒃ 
ᐅᕝᕙᓗ ᐃᒃᐱᐊᔪᒃ, ᐋᖅᑭᔅᓱᒐᔅᓴᐅᓪᓗᑎᒃ ᓄᓇᓕᓐᓂᑦ ᐊᐅᓪᓚᐅᔾᔨᔩᑦ ᐅᖄᓚᓗᒋᑦ ᓚᐃᓴᓐᓯᖃᖅᑐᑦ 
ᑲᒪᔪᓐᓇᓐᓂᒻᒥᒃ ᐱᔅᓇᓯᒥᒃ ᐃᓗᐊᓂ ᓯᕐᒥᓕᒃ ᑲᓇᑕᐅᑉ ᒥᕐᖑᐃᖅᓯᕝᕕᖓᓂ. ᐊᐅᓪᓚᐅᔾᔨᔨᑦ ᒥᕐᖑᐃᖅᓯᕝᕕᒻᒧᑦ 
ᐊᐅᓪᓛᖅᑎᑦᑎᔪᓐᓇᖅᑐᑦ ᐅᒥᐊᒃᑯᑦ, ᓯᑭᑑᒃᑯᓪᓗ, ᒪᓕᒃᖢᒍ ᐊᕐᕌᒎᑉ ᐅᓪᓗᖏᑦ. ᒥᑦᑎᒪᑕᓕᒻᒥ, 
ᒥᕐᖑᐃᖅᓯᕝᕕᓕᕆᔨᒃᑯᑦ ᑲᒪᒋᔭᖃᕈᓐᓇᖅᑐᑦ ᐊᐅᓪᓚᐅᔾᔨᔨᑦ ᑐᓴᖅᑎᓪᓗᓂᒋᑦ. ᐃᒃᐱᐊᔾᔪᒻᒥ, ᕼᐋᒻᓚᒃᑯᑦ ᐊᒡᓚᒡᕕᖓ 
ᐅᖄᓚᒍᒃ ᐅᕙᓂ (867) 439-9917.

ᐅᓇ ᐅᔾᔨᕆᓯᐅᒃ: ᐊᐅᓪᓚᐅᔾᔨᔨᑦ ᐱᓯᒪᔭᕆᐊᓖᑦ ᐊᑐᖅᑕᒥᓂᒃ ᑲᓇᑕᐅᑉ ᒥᕐᖑᐃᖅᓯᕝᕕᖓᓄᑦ ᐱᔅᓇᓯᒥᒃ 
ᓚᐃᓴᓐᓯᒥᒃ ᐳᓚᕋᑎᓂᒃ ᐊᐅᓪᓚᐅᔾᔨᓂᐊᖅᑎᓪᓗᒋᑦ. ᖃᐅᔨᒋᐊᕆᑦ ᐊᐅᓪᓚᐅᔾᔨᔨᒋᔭᐃᑦ ᓚᐃᓴᓐᓯᖃᕋᓗᐊᕐᒪᖔᑦ 
ᐊᑭᓕᓚᐅᖏᓐᓂᕐᓂᒃ. ᑖᒃᑯᐊ ᐅᖃᓕᒫᒐᓕᐊᑦ ᓯᕗᓂᐊᒍᑦ ᑎᑎᕋᖅᑕᐅᓯᒪᒻᒪᑕ ᐊᕐᕌᒍᑕᒫᖅ ᓚᐃᓴᓐᓯᓄᑦ 
ᐱᔪᓐᓇᐅᑎᓄᓪᓗ ᐊᖏᖅᑕᐅᓲᖑᓂᖏᑕ. 
ᒥᑦᑎᒪᑕᓕᒃ

ᐸᐅᓗ ᓰ ᓇᕈᕈᓘᔭᖅᑏᑦ 
(ᐱᖁᑎᓂᒃ ᐊᑐᖅᑐᐊᕝᕕᔅᓴᐅᒻᒥᔪᑦ) 
ᑕᐃᕝ ᕇᑦ 
ᐅᖄᓚᐅᑦ: (867) 899-8870 
ᓱᒃᑲᔪᒃᑯᑦ: (867) 899-8010
info@polarseaadventures.com
www.polarsea.ca

ᑕᒑᖅ ᐊᐅᓪᓚᐅᔾᔨᔩᑦ ᐱᔨᑦᑎᖅᑎᑦ 
ᓯᐊᑎ ᑕᒑᖅ 
ᐅᖄᓚᐅᑦ: (867) 899-8932
ᓱᒃᑲᔪᒃᑯᑦ: (867) 899-8616

ᐃᓄᐊᕋᖅ ᐊᐅᓪᓚᐅᔾᔨᔩᑦ
ᐃᓕᓴᐱ ᐊᒻᒪ ᓴᓕ ᐃᓄᐊᕋᖅ 
ᐅᖄᓚᐅᑦ: (867) 899-8551
ᓱᒃᑲᔪᒃᑯᑦ: (867) 899-8111
inuarak@gmail.com

ᓇᓄᖅ ᐊᐅᓪᓚᖅᓯᒪᔪᓕᕆᔨᖏᑦ 
ᓇᐃᒪᓐ ᐃᓄᐊᕋᖅ 
ᐅᖄᓚᐅᑦ: (867) 899-8851
nanooq@qiniq.com

ᐃᒃᐱᐊᔪᒃ

ᖃᖁᓪᓗᒃ ᐊᐅᓪᓚᐅᔾᔨᔩᑦ
ᔪᑕ ᑕᖅᑐ 
ᐅᖄᓚᐅᑦ: (867) 439-8205
 Valerie_taqtu@hotmail.com

ᕿᑭᖅᑖᓘᑉ ᐅᐊᖕᓇᖓᓂᑦ ᐊᐅᓪᓚᐅᔾᔨᔩᑦ
ᐃᓴ ᑕᑦᑕᑐᐊᐱᒃ 
ᐅᖄᓚᐅᑦ: (867) 439-8478 
ᓱᒃᑲᔪᒃᑯᑦ: (867) 439-8344
etattatuapik@qiniq.com

ᑯᓄ ᐊᐅᓪᓚᐅᔾᔨᔩᑦ
ᔨᓂ ᐃᓄᑎᖅ 
ᐅᖄᓚᐅᑦ: (867) 439-8252

ᐅᓪᓕᕕᒃ ᐊᐅᓪᓚᐅᔾᔨᔩᑦ
ᐊᓐᑐᕉ ᑕᖅᑐ 
ᐅᖄᓚᐅᑦ: (867) 439-8156

ᐊᕐᕙᖅᑑᖅ ᐱᔨᑦᑎᖅᑎᖏᑦ 
ᒥᑦᑕᕝᕕᒻᒥᑦ ᐅᑎᒧᓪᓗ ᐅᓯᖃᑦᑕᓲᑦ 
ᐅᖄᓚᐅᑦ: (867) 439-8227 
ᓱᒃᑲᔪᒃᑯᑦ: (867) 439 8017

ᓄᓇᓕᓐᓂᑦ ᓂᐅᕕᕝᕖᑦ

ᓄᐊᑐᓐ ᓂᐅᕕᕝᕕᑦ 
ᐃᒃᐱᐊᔪᒃ: (867) 439-9914
ᒥᑦᑎᒪᑕᓕᒃ: (867) 899-8848

ᑐᓄᓂᖅ ᓴᐅᓂᖅ ᑯᐊᐸᒃᑯᑦ ᓕᒥᑎᑦ 
ᒥᑦᑎᒪᑕᓕᒃ: (867) 899-5101

ᑕᖅᑯᑦ ᑯᐊᐸᒃᑯᑦ ᓕᒥᑎᑦ 
ᐃᒃᐱᐊᔪᒃ: (867) 439-9934

ᑐᔪᒻᒥᕖᑦ

ᒥᑦᑎᒪᑕᓕᒃ

ᑐᓄᓂᖅ ᓴᐅᓂᖅ ᑐᔪᒻᒥᕕᒃ 
ᐅᖄᓚᐅᑦ: (867) 899-6500
ᓱᒃᑲᔪᒃᑯᑦ:     (867) 899-8364
innsnorth@arcticco-op.com

ᑐᐱᕝᕕᒃ
ᐱᔨᑦᑎᖅᑕᐅᑦᑎᐊᖏᑦᑐᖅ. ᐅᖓᓯᓐᓂᖓ 5 ᑭᓛᒥᑕ 
ᓄᓇᓕᐊᓂᑦ. 

ᐃᒃᐱᐊᔪᒃ

ᑕᖕᒫᕝᕕᒃ ᐃᓐ 
ᐅᖄᓚᐅᑦ : (867) 439-8005
ᓱᒃᑲᔪᒃᑯᑦ : (867) 439-8007

ᐱᓕᕆᔭᔅᓴᑦ 
ᐱᓱᕋᔭᑦᑐᑦ ᓯᐊᕐᕆᔮᕈᑎᒃᑯᓪᓗ ᒪᑐᐃᖓᔪᑦ ᐊᒥᓲᓪᓚᕆᑦᑐᑦ ᐃᓗᐊᒍᑦ ᓯᕐᒥᓕᒃ ᑲᓇᑕᐅᑉ ᒥᕐᖑᐃᖅᓯᕝᕕᖓ, 
ᑕᐃᒪᓕ ᓇᓗᓇᐃᖅᓯᒪᔪᓂᒃ ᐱᓱᕝᕕᑕᖃᖏᒃᑲᓗᐊᖅᖢᓂ, ᒥᕐᖑᐃᖅᓯᕝᕕᐅᑉ ᐃᖅᑲᓇᐃᔭᖅᑎᖏᑦ ᐃᑲᔪᐃᔪᓐᓇᖅᑐᑦ 
ᐊᐅᓪᓚᖅᓯᒪᓃᑦ ᐋᖅᑭᔅᓱᖅᓯᒪᓂᖓᓐᓄᑦ.

ᐱᓱᕋᔭᑦᑐᑦ
ᓇᑎᓐᓇᑯᔅᓱᐋᓗᒃ ᖁᕝᕙᓯᑦᑐᖅ ᑕᒪᒃᑯᐊᓗ ᑰᖃᐅᖅᑐᑦ ᓇᖅᓴᑯᑖᑦ ᓯᐅᕋᓕᐅᑉ ᓄᕗᖓᓂᑦ ᑖᒃᑯᐊᓗ ᐊᑭᐊᖓᒍᑦ 
ᓄᓇᖏᑦ ᑕᑯᒥᓇᖅᑑᒻᒪᑕ ᐊᔾᔨᒌᓐᖏᑦᑐᓂᓪᓗ ᓄᓇᖃᖅᖢᑎᒃ ᐱᓱᕋᔭᑦᑐᓄᑦ ᐃᓗᐊᒍᑦ ᒥᕐᖑᐃᖅᓯᕝᕕᐅᑉ. ᑖᒃᑯᐊ 
ᓇᑎᕐᓇᕐᔪᐊᖏᑕ ᓄᓇᖏᑦ ᐊᑭᐊᖓᑕ ᑕᑯᓇᖅᑐᑦ ᐊᔾᔨᒌᖏᑦᑐᓂᒃ ᓂᕐᔪᑎᓂᒃ ᑕᒪᒃᑯᓇᓐᖓᑦ ᑎᕆᒐᓂᐊᓂᒃ 
ᑲᖑᓐᓄᑦ ᐊᓯᖏᓪᓗ. ᑕᒪᒃᑯᐊ ᐱᓱᓐᓂᐅᔪᑦ ᓄᓇᖏᒍᑦ ᒥᑦᑎᒪᑕᓕᐅᑉ ᐊᑭᐊᖓᑕ ᕿᒥᕐᕈᐃᔪᓐᓇᖅᑎᑦᑎᔪᑦ 
ᐊᒥᓱᓄᑦ ᓯᕐᒥᕕᓂᑐᖄᓗᓐᓂᒃ ᑕᑯᒥᓇᓐᓂᖏᑦ ᐊᖏᓂᖏᓪᓗ ᑕᑯᔅᓴᑐᐊᖑᔪᓐᓇᖅᖢᑎᒃ. ᑕᐃᒪᓕ 
16-ᖑᓂᖏᓄᑦ ᓯᕐᒦᑦ ᐊᓂᐊᔪᑦ ᒥᑦᑎᒪᑕᓕᐅᑉ ᐊᑭᐊᖓᓂᑐᐊᖅ, ᑖᓐᓇ ᐱᔭᕆᑐᔪᑐᐊᖑᓂᐊᖅᑐᖅ ᓇᓪᓕᐊᒃ 
ᐅᐸᒍᑎᓂᐊᕐᒪᖔᖅᐱᐅᒃ. ᐅᐸᒍᑎᓕᕈᕕᑦ ᓯᕐᒥᒧᑦ ᐊᔾᔨᒌᓐᖏᑦᑐᒃᑯᑦ ᓄᓇᖏᓐᓂᒃ ᐱᓱᓐᓂᐊᖅᐳᑎᑦ ᑖᒃᑯᐊᓗ 
ᖃᓄᖅ ᐊᓯᔾᔨᖅᐸᓪᓕᐊᔭᐅᒻᒪᖔᖏᑕ ᑕᑯᔪᓐᓇᕆᓪᓗᑎᑦ ᓯᕐᒦᑦ ᐊᐅᓚᓂᖏᓐᓄᑦ ᓄᓇᓐᖑᖅᐸᓪᓕᐊᔪᓪᓗ 
ᓇᖅᓴᕈᓕᖅᑐᓪᓗ ᑕᑯᔅᓴᐅᓪᓗᑎᒃ. 

ᐅᓪᓗᐃᓐᓇᕐᒧᑦ ᐅᕝᕙᓗ ᐱᓇᓱᐊᕈᓯᐅᑉ ᐃᓱᖓᒍᑦ ᐊᐅᓪᓚᓐᓃᑦ 

ᒥᑦᑎᒪᑕᓕᐅᑉ ᐊᑭᐊᖓ ᑕᑯᔅᓴᐅᕗᖅ ᒥᑦᑎᒪᑕᓕᒻᒥᑦ. 
ᐳᓚᕋᑎᑦ ᐅᓪᓗᐃᓐᓇᖃᖅᑐᑦ ᐅᕝᕙᓗ ᖃᔅᓯᒐᓚᓐᓂᒃ 
ᓄᓇᓕᓐᓂᑦ ᐊᐅᓪᓚᐅᔾᔨᔨᓂᒃ ᐊᑭᓖᔪᓐᓇᖅᑐᑦ ᕿᑭᖅᑕᒧᑦ 
ᐅᓯᔭᐅᓗᑎᒃ ᐅᒥᐊᒃᑯᓪᓘᓐᓃᑦ ᒪᓕᓪᓗᒍ ᐊᕐᕌᒎᑉ 
ᓯᓚᒋᓲᕆᔭᖏᑦ ᐅᓪᓗᐃᓐᓇᒻᒧᑦ ᐅᖓᑎᑦᑎᐊᖓᓄᓪᓗ 
ᐅᕝᕙᓗ ᑕᑯᔭᖅᑐᓪᓗᒍ ᓯᕐᒥᓕᒃ. 

ᐊᒡᓚᒡᕕᕗᑦ ᐅᖄᓚᕝᕕᒋᓯᐅᒃ ᐅᕝᕙᓗ ᐊᐅᓪᓚᐅᔾᔨᔨᑦ 
ᑲᒻᐸᓂᖏᑦ ᓇᓪᓕᐊᒃ ᐱᐅᓂᖅᓴᐅᒐᔭᓐᓂᖓᓐᓂᒃ ᓇᒧᓪᓗ 
ᐅᐸᒍᒪᓃᑦ.

ᐆᒪᔪᓂᒃ ᑕᑯᕋᓐᓈᓐᓂᖅ
ᒥᑦᑎᒪᑕᓕᐅᑉ ᐊᑭᐊᖓ ᑎᑭᑦᑕᖅᑐᓄᑦ ᑎᖕᒥᐊᓄᑦ 
ᓴᐳᔾᔭᐅᓯᒪᕕᒃ ᑲᑐᔾᔭᐅᓪᓗᓂ ᐊᐅᓚᑕᖅ ᑲᓇᑕᐅᑉ 
ᐆᒪᔪᓕᕆᔨᕐᔪᐊᒃᑯᓪ ᐱᔨᑦᑎᕋᖅᑎᖏᓐᓂᒃ. ᑖᓐᓇ 
ᕿᑭᖅᑕᖅ ᐊᑐᖅᑕᐅᓪᓚᕆᑦᑐᖅ ᑕᕆᐅᕐᒥᐅᑕᑦ 
ᑎᖕᒥᐊᖏᓄᑦ, ᐃᒪᒻᒥᐅᑕᓄᑦ ᑎᑭᑦᑕᖅᑐᓄᑦ ᑎᖕᒥᐊᓄᑦ, 
ᐊᓯᖏᓄᓪᓗ ᐆᒪᔪᓄᑦ ᐊᒻᒪᑦᑕᐅᖅ ᓄᓇᕐᔪᐊᓕᒫᒥᑦ 
ᐊᖏᓂᖅᐹᒥᒃ ᑲᖑᓐᓂᒃ ᐊᖏᓂᖅᓴᓂᒃ ᐃᕙᕝᕕᐅᓪᓗᓂ. 
ᑖᓐᓇ ᖃᖁᓪᓗᐃᑦ ᑎᖕᒥᐊᖃᕝᕕᐊ, ᖃᓂᒋᔮᒍᑦ 
ᐃᒃᐱᐊᔫᑉ, ᐃᕙᕝᕕᐅᓲᖑᕗᖅ ᐊᒥᓱᐋᓗᓐᓄᑦ ᐊᒃᐸᓄᑦ 
ᐊᒻᒪ ᑎᕋᑎᕌᓄᑦ, ᑕᑯᓇᑦᑎᐊᒐᔅᓴᐅᓪᓗᑎᒃ ᐳᓚᕋᑎᓄᑦ 
ᐅᒥᐊᕐᔪᐊᕆᔭᐅᔪᓄᑦ. 

ᓯᐊᕐᕆᔮᓐᓂᖅ, ᖃᖅᑲᓂᒃ ᒪᔪᕋᓐᓂᖅ ᐱᓱᑲᑕᓐᓂᓪᓗ ᐳᖅᑐᔪᒃᑯᑦ ᓯᕐᒥᒃᑯᓪᓗ ᓇᕈᓇᓐᓂᖅ
ᓯᕐᒥᓕᒃ ᑲᓇᑕᐅᑉ ᒥᕐᖑᐃᖅᓯᕝᕕᖓ “ᓄᓇᐅᕗᖅ ᓯᕐᒥᒐᓴᓄᑦ”. ᐅᐱᓐᖓᒃᓵᖅ (ᒪᔾᔨᐅᑉ ᓄᕐᖑᐊ ᔫᓂᐅᑉ 
ᐱᒋᐊᓐᓂᖓᓄᑦ) ᐱᐅᓂᖅᐹᖅ ᓯᐊᕐᕆᔮᕈᒪᔪᓄᑦ ᐊᐳᑎᒃᑯᑦ ᐊᒻᒪ ᖃᖅᑲᓂᒃ ᒪᔪᕋᕈᒪᔪᑦ ᐳᖅᑐᔪᒃᑯᓪᓘᓐᓃᑦ, 
ᐱᓗᐊᖅᑐᒥᒃ ᐊᑭᐊᖓᑕ ᓄᓇᖏᒍᑦ. ᑲᑎᓐᖓᔪᑦ ᐱᓱᑲᑕᒍᒪᔪᑦ ᓯᕐᒥᑎᒍᑦ ᐱᓕᒪᔪᒥᒃ ᓯᕗᓕᖅᑎᖃᕆᐊᓕᑦ 
ᐊᒻᒪᑦᑕᐅᖅ ᖃᐅᔨᒪᓂᖃᑦᑎᐊᓪᓗᑎᒃ ᓯᕐᒥᑎᒍᑦ ᓇᕈᓂᒻᒥᒃ ᐃᓚᖃᓪᓗᒍ ᖁᓐᓂᒧᑦ ᑲᑕᑦᑐᒥᒃ ᓴᐳᓐᓂᐊᕆᓂᒥᒃ. 

ᓯᓈᖏᓂᒃ ᑕᑯᔭᖅᑐᖅᑎᑕᐅᓃᑦ

ᑖᒃᑯᐊ ᐊᑐᖅᑕᐅᒐᔪᓛᑦ ᐆᒪᔪᓂᒃ ᑕᑯᔭᖅᑐᖅᑎᑦᑎᓃᑦ 
ᓯᓈᖓᓄᑦ, ᐅᐱᓐᖔᒃᑯᑦ ᐳᓚᕋᑎᑦ 
ᑕᑯᓐᓇᕆᐊᖅᑎᑕᐅᓱᖑᕗᑦ ᑐᒑᓕᓐᓂᒃ, ᖃᐅᓪᓗᖅᑖᓂᒃ, 
ᓇᓄᓐᓂᒃ ᐊᒥᓱᒻᒪᕆᓐᓂᓪᓗ ᐊᔾᔨᒌᓐᖏᑦᑐᓂᒃ ᑎᖕᒥᐊᓂᒃ. 
ᓯᓈᖓᓄᑦ ᐊᐅᓪᓛᖅᑎᑕᐅᒍᕕᑦ ᐊᐱᕆᒍᒃ ᐊᐅᓪᓚᐅᔾᔨᔩᑦ 
ᐊᖅᑯᓵᕈᓐᓇᒻᒪᖔᑦ ᐊᒃᐸᓄᑦ ᑎᒻᒥᐊᖃᐅᕝᕕᓕᓐᓄᑦ 
ᐃᓐᓇᕈᖏᑕ ᓯᕐᒥᓕᒃ ᑲᓇᑕᐅᑉ ᒥᕐᖑᐃᖅᓯᕝᕕᖓ. 
ᐊᓯᖏᓄᑦ ᐃᓄᐃᑦ ᓄᓇᕕᓂᑐᖃᖏᓐᓄᑦ 
ᐃᑦᑕᓐᓂᓴᖃᐅᖅᑐᓄᑦ ᐅᐸᒍᓐᓇᒻᒥᔪᑎᑦ ᐅᕝᕙᓗ 
ᓯᒻᒥᒐᓚᖁᑎᑦᑎᓐᓄᑦ. 

ᑕᕆᐅᒃᑯᑦ ᖃᔭᖅᑐᓐᓂᖅ

ᑐᕙᐃᔭᖅᓯᒪᓕᖅᑎᓪᓗᒍ, ᒪᑐᐃᖓᓂᖃᐅᕆᕗᖅ. ᑖᒃᑯᐊ ᑲᖏᖅᖢᕈᓘᑉ ᐃᒪᖏᑦ ᒥᕐᖑᐃᖅᓯᕝᕕᐅᑉ ᐃᓗᐊᓃᑦᑐᑦ 
ᓇᕈᕝᕕᓴᑦ ᖃᔭᖅᑐᖃᑎᖃᓪᓗᑎᑦ ᖃᐅᔨᒪᔪᒥᒃ ᐅᕝᕙᓗ ᐃᒻᒥᒃᑯᑦ ᓇᕈᓗᑎᑦ. ᐊᑐᐃᓐᓇᖃᑐᐃᓐᓇᕆᐊᓕᒃ 
ᐊᑐᒐᔅᓴᓂᒃ ᒥᑦᑎᒪᑕᓕᒻᒥᑦ.

ᓇᕈᑎᓪᓗᑎᑦ ᐊᑎᖃᖃᑕᐅᔪᓂᒃ ᐃᓄᓐᓂᒃ ᓄᓇᕘᑉ ᓄᓇᑖᕈᑎᖓᓄᑦ ᐊᖏᕈᑎᒻᒪᕆᒻᒧᑦ (ᓄᓇᑖᕈᑎ) 
ᒥᕐᖑᐃᖅᓯᕝᕕᐅᑉ ᓄᓇᖏᒍᑦ ᐃᒪᖏᒍᓪᓗ ᐃᓗᐊᓂᑦ ᓯᕐᒥᓕᐅᑉ. ᐊᐱᕆᔪᒍᑦ ᐃᑉᐱᒋᑦᑎᐊᖁᓪᓗᒋᑦ ᐃᓄᐃᑦ 
ᓂᕿᔅᓴᖅᓯᐅᕈᓐᓇᓐᓂᖏᑦ ᐊᖑᓇᓱᓪᓗᑎᒃ, ᐃᖃᓗᒐᓱᓪᓗᑎᒃ ᒥᑭᒋᐊᕋᓱᓪᓗᑎᓪᓗ ᐊᕝᕕᐊᕈᑎᔭᕆᐊᖃᓐᖏᓚᓯ 
ᓯᕋᐃᒐᔭᕋᔅᓯ ᐱᔪᓐᓇᐅᑎᖏᓐᓂᒃ. ᑖᒃᑯᐊ ᐊᑎᖃᖃᑕᐅᔪᑦ ᐃᓄᐃᑦ ᒥᕐᖑᐃᖅᓯᕝᕕᐅᑉ ᓄᓇᖏᒍᑦ ᓇᕈᔪᓐᓇᖅᑐᑦ 
ᐊᖑᓇᓱᓪᓗᑎᒃ. ᑕᐃᒪᓕ ᐳᓚᕋᑎᒥᒃ ᐅᓯᒍᑎᒃ ᑮᓇᐅᔭᓕᐅᕋᓱᓪᓗᑎᒃ ᓚᐃᓴᓐᓯᖃᕆᐊᓖᑦ. ᑕᒪᐃᑕ ᐳᓚᕋᑏᑦ 
ᒥᕐᖑᐃᖅᓯᕝᕕᒧᑦ ᐊᑎᓕᐅᖅᓯᒪᔭᕆᐊᓖᑦ. 

ᐃᓄᐃᑦ ᐃᓕᖅᑯᓯᑐᖃᒥᓂᒃ ᐱᓕᕆᐊᖃᓐᓂᖏᑦ

ᐊᔾᔨᓐᖑᐊᖅ:Terry Kalluk



ᐊᑎᓕᐅᕆᓂᖅ ᐊᒻᒪ ᐊᑎᓕᐅᖅᓯᒪᔭᖅ ᐲᖅᓯᓂᑎᑦ
ᐳᓚᕋᑎᑦ ᐅᓗᕆᐊᓇᖅᑐᒦᖁᓇᒋᑦ, ᐊᑎᓕᐅᕆᐊᖃᖅᐳᑦ ᑕᒪᐃᓐᓄᑦ ᓇᕈᓂᐅᔪᓄᑦ ᒥᕐᖑᐃᖅᓯᕝᕕᐅᑉ ᐃᓗᐊᓄ 
ᓯᕗᓂᐊᒍᑦ ᐃᓯᖏᓐᓂᖏᓂᒃ ᐊᒻᒪᓗ ᐊᑎᓕᐅᖅᓯᒪᔭᖅ ᐲᓪᓗᒍ ᐅᑎᖅᓯᒪᓕᕈᑎᒃ. ᑕᐃᒪᓕ ᓂᐅᕈᔪᒪᒍᕕᑦ ᐃᓄᐃᑦ 
ᓄᓇᖁᑎᖏᒍᑦ ᑐᓴᕆᐊᕆᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐅᕙᓂ 
1-800-667-2742 ᐊᖏᖅᑕᐅᔾᔪᑎᔅᓴᓂᒃ ᐱᔪᓐᓇᐅᑎᒥᒃ. ᑕᕝᕙᓂ ᐊᑎᓕᐅᖅᑕᐅᓂᒻᒥᒃ ᑐᓴᕆᐊᓕᓪᓗ 
ᑐᑭᓯᒋᐊᕈᑎᖏᑕ ᑲᑎᒪᓂᐊᓂ ᑕᑯᔪᒥᓇᖅᑐᑦ ᐊᖅᑯᑎᒋᔪᒪᔭᒃᑯᑦ ᓇᓗᓇᐃᕈᓐᓇᖅᑕᕗᑦ. ᑖᒃᑯᐊ ᑐᑭᓯᒋᐊᕈᑏᑦ 
ᐃᑲᔪᐃᔪᓐᓇᖅᑐᑦ ᐅᓗᕆᐊᓇᖏᑦᑎᐊᖁᓪᓗᒍ ᐊᐅᓪᓚᖅᓯᒪᓃᑦ. ᑕᒪᒃᑯᐊ ᑲᑉᐱᐊᓇᖅᑐᑦ ᓇᓗᓇᐃᓪᓗᑎᒍᑦ 
ᖃᐅᔨᒪᓂᐊᕋᕕᒋᑦ ᒥᕐᖑᐃᖅᓯᕝᕕᒻᒦᑦᑐᑦ, ᐅᓗᕆᐊᓇᐅᑎᒋᔭᖏᓪᓗ ᐊᑐᕈᒪᔭᕕᑦ ᐃᓚᒋᔭᖏᑦ ᓇᓗᓇᐃᖅᑐᓪᓗᑎᒍᑦ. 
ᑖᒃᑯᐊ ᐅᓂᒃᑳᕆᔭᐅᒐᔭᖅᑐᑦ ᐊᖅᑯᑎᒋᔪᒪᔭᕕᑦ ᖃᓄᐃᑦᑑᓂᖏᑦ, ᓯᓚᖓᑕ ᐃᓕᖅᑯᓯᒋᒐᔪᒃᑕᖏᑦ, ᐃᒪᖃᓐᓂᖏᑦ, 
ᐅᓗᕆᐊᓇᓐᓃᑦ ᒪᑐᔭᐅᓯᒪᓂᖏᑦ, ᓇᓄᖅᓯᕝᕕᐅᓂᑯᑦ ᐊᓯᒐᓚᕈᓘᔭᖏᓂᓪᓗ. 
ᐊᐅᓪᓚᖅᓯᒪᓃᑦ ᐊᑎᓕᐅᕆᓂᖓ:
• ᐊᑎᓕᐅᕆᓂᐊᖅᐳᑎᑦ ᐅᓂᒃᑳᕋᔅᓴᒧᑦ ᑲᑎᒪᓂᒻᒧᑦ 

ᑐᑭᓯᒋᐊᕆᐊᓕᓐᓂᒃ ᑕᐃᑯᖓ ᑲᓇᑕᐅᑉ 
ᒥᕐᖑᐃᖅᓯᕝᕕᓕᕆᔨᒃᑯᖏᑦ ᐊᒡᓚᒡᕕᐊᓄᑦ 
ᒥᑦᑎᒪᑕᓕᒻᒥᑦ ᐃᒻᒪᖄ 48 ᐃᑲᕐᕋᓂᒃ ᓯᕗᐊᒍᑦ 
ᐅᖄᓚᐅᑎᒃᑯᑦ ᖃᕆᓴᐅᔭᒃᑯᓪᓘᓐᓃᑦ.

• ᑐᑭᓯᒋᐊᕈᑎᒧᑦ ᑲᑎᒪᓃᑦ ᐱᓕᕆᐊᖑᓲᖑᔪᑦ 
ᐃᖅᑲᓇᐃᔭᕝᕕᒃᑯᑦ ᐃᑲᕐᕋᖏᒍᑦ ᐱᔅᓇᓯᓄᑦ 
(ᓇᒡᒐᔾᔭᐅᒥᑦ ᐅᓪᓗᑐᐃᓐᓇᒻᒧᑦ, 9:00 ᐅᓪᓛᒃᑯᑦ 4:30 
ᐅᓐᓄᓴᒧᑦ). ᑕᒪᒃᑯᐊ ᑲᑎᒪᔾᔪᑏᑦ ᑐᑭᓯᒋᐊᕈᑎᔅᓴᓄᑦ 
ᐅᖓᑖᒍᑦ 3:30-ᐅᑉ ᐱᒋᐊᖅᑕᐅᖃᑦᑕᔾᔮᓐᖏᑦᑐᑦ. 
ᐃᓱᒪᒋᓗᒍ ᑲᑎᒪᓂᔅᓴᕆᔭᐃᑦ ᐸᓐᓇᐃᓕᕈᕕᑦ 
ᖃᖓᑦᑕᐅᑎᔅᓴᓂᓪᓗ.

• ᑕᐃᒪᓕ ᐱᒋᐊᓐᓂᐊᕈᕕᑦ ᐊᐅᓪᓛᕆᐊᓐᓂᓐᓂᒃ 
ᐃᒃᐱᐊᔾᔪᒻᒥᑦ, ᑖᒃᑯᐊ ᖃᖓᑦᑕᐅᑎᑎᑦ 
ᐱᕕᖃᖅᑎᓐᓂᐊᖅᐸᑎᑦ ᑲᑎᒪᓂᒻᒧᑦ ᐊᒻᒪᓗ 
ᐊᑎᓕᐅᕆᓂᒻᒧᑦ ᓇᓪᓕᐊᑐᐃᓐᓇᓐᓂᑦ 
ᒥᑦᑎᒪᑕᓕᒻᒥᑦ ᐃᖃᓗᓐᓂᓘᓐᓃᑦ. 

• ᐊᑯᓂᐅᓂᖓ ᐃᑲᕐᕋᓪᓗᐊᖅ ᐅᕝᕙᓗ ᐃᑲᕐᕋᖅ 
ᓇᑉᐸᓪᓗ ᒪᓕᒃᑲᔭᖅᖢᓂ ᖃᓄᐃᑦᑑᓂᖓᓐᓂᒃ 
ᐊᐅᓪᓚᖅᓯᒪᓂᕆᔪᒪᔭᕕᑦ.

ᑖᓐᓇ ᐊᐅᓪᓚᓐᓃᑦ ᐊᑎᓕᐅᖅᓯᒪᔭᖅ ᐲᓪᓗᒍ:
• ᐊᓂᓯᒪᓕᕈᕕᑦ ᒥᕐᖑᐃᖅᓯᕝᕕᒻᒥᑦ ᐅᓪᓗᖅ ᐊᑕᐅᓯᖅ 

ᐊᓂᒍᓚᐅᖅᑎᓐᓇᒍ, ᐅᐸᒋᑦ ᐊᒡᓚᒡᕕᐊᓄᑦ ᑲᓇᑕᐅᑉ 
ᒥᕐᖑᐃᖅᓯᕝᕕᓕᕆᔨᒃᑯᖏᑕ ᒥᑦᑎᒪᑕᓕᒻᒥᑦ 
ᐅᖄᓚᐅᑎᒃᑯᓘᓐᓃᑦ ᐅᖄᓚᓗᒋᑦ ᐅᕙᓂ (867) 
899-8092. ᐅᖃᖃᑎᖃᕈᒪᒍᕕᑦ ᐃᖅᑲᓇᐃᔭᖅᑎᒥᒃ 
ᑲᓇᑕᐅᑉ ᒥᕐᖑᐃᖅᓯᕝᕕᓕᕆᔨᒃᑯᖏᓄᑦ, ᐅᖄᓚᒋᑦ 
ᐱᔅᓇᓯᒧᑦ ᐃᖅᑲᓇᐃᔭᓐᓇᐅᑉ ᐃᑲᕐᕋᖏᒍᑦ.

• ᐊᑐᓐᖏᒃᑯᕕᐅᒃ ᐊᑎᓕᐅᖅᓯᒪᔭᖅ ᐲᕋᓱᓪᓗᒍ 
ᐅᖓᑖᓄᑦ 24 ᐃᑲᕐᕋᐃᑦ ᐅᓪᓗᖓᓐᓂᒃ 
ᑎᑭᕝᕕᔅᓴᕕᑦ ᖃᐅᔨᓴᕋᔭᖅᑐᑦ ᒥᕐᖑᐃᖅᓯᕝᕕᐅᑉ 
ᐃᖅᑲᓇᐃᔭᖅᑎᖏᑦ ᖃᓄᐃᓕᒻᒪᖔᖅᐱᑦ.

ᖃᓄᐃᑦᑐᒥᒃ ᑐᑭᓯᒋᐊᕈᑎᔅᓴᓂᒃ ᑐᓐᓂᕆᓯᒪᔭᕆᐊᖃᖅᐱᑦ ᑎᑭᒃᑯᕕᑦ ᐊᐅᓪᓚᕋᓱᓪᓗᑎᑦ 
ᒥᕐᖑᐃᖅᓯᕝᕕᒻᒧᑦ?

• ᐊᑎᖏᑦ, ᐃᒡᓗᖃᕝᕕᖏᑕ ᓇᓗᓇᐃᒃᑯᑕᖏᑦ ᐅᖄᓚᐅᑎᖓᑕᓗ 
ᓈᓴᐅᑎᖏᑦ ᐊᐅᓪᓚᖅᓯᒪᖃᑕᐅᓂᐊᖅᑐᓕᒫᑦ ᑐᐊᕕᓐᓇᖅᑐᒧᑦ 
ᓈᓴᐅᑎᒥᓪᓗ ᐅᖄᓚᔭᕆᐊᖃᖅᑐᖃᕈᓂ ᐃᓚᒋᔭᓄᑦ;

• ᐊᑎᓕᐅᖅᓯᒪᔭᑦ ᐲᓚᓐᓂᐊᓐᓂᕕᑦ ᐅᓪᓗᖁᑖ (ᐅᓪᓗᖓ 
ᐊᓂᓯᒪᓂᐊᕋᓱᒋᔭᕕᑦ ᒥᕐᖑᐃᖅᓯᕝᕕᒻᒥᑦ);

• ᐊᑎᖓ(ᖏᑦ) ᓄᓇᓕᓐᓂᑦ ᐊᐅᓪᓚᐅᔾᔨᔨᐅᑉ(ᔨᑦ) ᐊᑐᓐᓂᐊᖅᑕᑎᑦ;
• ᖃᖓᑕᓲᕆᓂᐊᖅᑕᕕᑦ ᓇᓪᓕᐊᖑᓂᖓ;
• ᓇᓗᓇᐃᖅᓯᒪᓗᑎᒃ ᐱᖁᑎᓕᒫᑎᑦ (ᓴᓇᔨᖓᑕ ᐊᑎᖓ, ᓈᓴᐅᑎᖓ, 

ᑕᖅᓴᖓ, ᐊᓯᖏᓪᓗ), ᖁᒻᒧᑦᑎᑕᐅᓯᒪᔪᒃᑯᑦ ᐅᖄᓚᐅᑎᕕᑦ ᓈᓴᐅᑖ 
(ᐱᓯᒪᑦᑎᓂᐊᕈᔅᓯ);

• ᖃᓄᐃᑦᑑᓂᖏᓐᓂᒃ ᐱᓕᕆᓂᐊᖅᑕᓯ ᐃᓗᐊᒍᑦ ᒥᕐᖑᐃᖅᓯᕝᑯᐅᑉ; ᐊᒻᒪᓗ
• ᓇᓗᓇᐃᖅᑐᖅᓯᒪᑦᑎᐊᖅᑐᑦ ᒥᕐᖑᐃᖅᓯᕝᕕᐅᑉ ᐃᓗᐊᒍᑦ 

ᐱᓱᕋᔭᓐᓂᕆᓂᐊᖅᑕᓯᓐᓄᑦ ᐸᓐᓇᔅᓯᒪᔭᓯ.

11 ᐊᔾᔨᓐᖑᐊᖅ: Christian Kimber



ᐳᓚᕋᑎᓄᑦ ᑲᒻᐸᓂᐅᔪᑦ
ᑕᐃᒪᓕ ᐃᓚᐅᔪᒪᒍᕕᑦ ᐊᐅᓪᓚᐅᔾᔨᓲᓄᑦ ᐱᓕᕆᔨᓄᑦ, ᑐᓴᕋᓱᐊᕝᕕᒋᒃᑭᑦ ᑲᒃᑯᐊ ᐳᓚᕋᑎᓂᒃ ᐊᐅᓪᓚᐅᔾᔨᔨᐅᓲᑦ 
ᑲᒻᐸᓂᖏᑦ. ᑖᒃᑯᐊ ᑐᓴᕋᓱᕝᕕᒋᓕᕈᕕᒋᑦ ᑲᒻᐸᓂᐅᔪᑦ ᐳᓚᕋᓐᓂᒻᒧᑦ ᑐᓴᕆᐊᓐᓂᐊᕆᕗᑎᑦ ᓚᐃᓴᓐᓯᖃᕋᓗᐊᒻᒪᖔᑕ 
ᐱᓕᕆᓂᒻᒧᑦ ᐱᔅᓇᓯᒥᒃ ᐃᓗᐊᒍᑦ ᒥᕐᖑᐃᖅᓯᕝᕕᐅᑉ.
ᐅᓇ ᓴᓇᔭᐅᓂᑰᕗᖅ ᓯᕗᓂᐊᒍᑦ ᐊᕐᕌᒍᒧᑦ ᓚᐃᓴᓐᓯᑖᓐᓂᐅᑉ ᐱᔪᓐᓇᐅᑎᑖᕈᑎᖏᑕᓗ ᐅᓪᓗᖁᑎᖏᓐᓂᒃ. 

ᕿᓐᓂᖅᑕᖅ ᓯᓗ ᓄᓇᐃᓐᓇᕐᒥᑦ ᓇᕈᓇᑎᑦᑎᔨᑦ 
ᑲᒻᐸᓂᐊ
ᐱᐅᕆᐅᑉ ᐃᑲᕐᕋᖓ, ᐋᓐᑎᐊᕆᔪ
ᐊᑭᖃᓐᖏᑦᑐᖅ: 1-888-849-7668
ᓱᒃᑲᔪᒃᑯᑦ: (705) 746-7048
info@wildernessadventure.com
www.blackfeather.com

ᕗᐃᑦᓂ ᐊᒻᒪ ᔅᒥᑦ ᑕᐃᔅᓱᒪᓂᑐᖃᖅ 
ᓇᕈᓇᑎᑦᑎᕕᓂᖅᑐᑦ ᑯᐊᐳᕇᓴᓐ
(ᓇᕈᓇᑦᑎᒃᑯᑦ ᑎᕿᖅᑯᐊᓂ)
ᑳᓐᒧᐊ, ᐋᓪᐳᑕ
ᐊᑭᖃᓐᖏᑦᑐᖅ: 1-800-713-6660
ᓱᒃᑲᔪᒃᑯᑦ: (403) 678-5176
info@legendaryex.com
www.legendaryex.com

ᐸᐅᓗ ᓰ ᓇᕈᓇᑦᑎᑦᑎᔨᖏᑦ 
(ᐱᖁᑎᓂᒃ ᐊᑐᕝᕕᔅᓴᐅᒻᒥᔪᑦ) 
ᐅᖄᓚᐅᑦ: (867) 899-8870
ᓱᒃᑲᔪᒃᑯᑦ: (867) 899-8010
info@polarseaadventures.com
www.polarsea.ca 

ᐅᒥᐊᕐᔪᐊᒃᑯᑦ ᐅᑭᐅᖅᑕᖅᑐᒥᑦ ᓇᕈᓇᑦᑎᑦᑎᔨᑦ 
ᑯᐊᐳᕇᓴᓐ 
ᑐᕌᓐᑐ, ᐋᓐᑎᐅᕆᔪ
ᐊᑭᖃᓐᖏᑦᑐᖅ: 1 866 CNE 3220
ᐅᖄᓚᐅᑦ: (416) 789-3752
ᓱᒃᑲᔪᒃᑯᑦ: (416) 955 9869
info@cruisenorthexpeditions.com
www.cruisenorthexpeditions.com

ᑯᐊᒃ ᓇᕈᓇᑦᑎᑦᑎᔨᖏᑦ
ᓄᐊᕘᐊᒃ, ᑲᓇᑎᑲᑦ ᒥᐊᓕᒐᒃᑯ 
ᐊᑭᖃᓐᖏᑦᑐᖅ: 1-866-961-2961
ᐅᖄᓚᐅᑦ: (203) 803-2888
ᓱᒃᑲᔪᒃᑯᑦ: (203) 857-0427
enquiry@quarkexpeditions.com
www.quarkexpeditions.com

ᑲᓇᑕᒥ ᐊᐅᓪᓚᐅᔾᔨᔨᖏᑦ 
ᐊᑭᖃᓐᖏᑦᑐᖅ: 1-800-363-7566
ᓱᒃᑲᔪᒃᑯᑦ: (905) 271-5595
info@adventurecanada.com
www.adventurecanada.com

ᐅᑭᐅᖅᑕᖅᑐᒥᑦ ᑭᖕᑕᒻ 
ᑐᕌᓐᑐ, ᐋᓐᑎᐅᕆᔪ
ᐊᑭᖃᓐᖏᑦᑐᖅ: 1-888-737-6818
ᓱᒃᑲᔪᒃᑯᑦ: (416) 887-0529
adventures@arctickingdom.com
www.arctickingdom.com

ᐅᑭᐅᖅᑕᖅᑐᒥᑦ ᓯᓚᒋᕙᑦᑕᖏᑦ ᐊᒻᒪᓗ ᐊᐅᓪᓚᖅᓯᒪᓂᔅᓴᐃᑦ 
ᐅᑯᐊ ᓇᓗᓇᐃᖅᓯᒪᔪᑦ ᓇᓚᐅᑦᑖᒐᑦ ᐅᓪᓗᓪᓗᐊᖏᑦ ᐃᓯᕈᒪᓂᐊᕈᕕᑦ ᒥᕐᖑᐃᖅᓯᕝᕕᒻᒧᑦ. ᖃᐅᔨᒋᐊᕆᑦ ᓯᕗᓂᐊᒍᑦ 
ᐊᒡᓚᒡᕕᐊᓂᑦ ᒥᕐᖑᐃᖅᓯᕝᕕᓕᕆᔨᒃᑯᓐᓄᑦ ᒥᑦᑎᒪᑕᓕᒻᒥᑦ ᐊᕐᕌᒍᒧᑦ ᖃᓄᐃᓕᖓᒐᔭᒻᒪᖔᑦ.

ᒪᔾᔨᐅᑉ ᓄᕐᖑᐊ 
ᔫᓂᐅᑉ ᕿᑎᖓᓄᑦ 
(ᐅᐱᓐᖓᒃᓵᖅ)

ᑖᓐᓇ ᐱᐅᓛᖑᕗᖅ ᐊᕐᕌᒎᑉ ᐃᓗᐊᒍᑦ ᐅᑭᐅᖅᓯᐅᑎᒧᑦ ᐱᓕᕆᐊᖑᓲᖑᔪᓂᒃ. ᑐᕙᖓ 
ᖁᐊᖑᑦᑎᐊᖅᖢᓂ, ᐅᐸᒐᔅᓴᐅᓪᓗᓂ ᓇᓪᓕᐊᑐᐃᓐᓇᒻᒥᑦ ᒥᑦᑎᒪᑕᓕᒃ ᐃᒃᐱᐊᔪᓪᓘᓐᓃᑦ 
ᒥᕐᖑᐃᖅᓯᕝᕕᐅᑉ ᑭᒡᓕᖏᓐᓄᑦ ᓯᑭᑑᒃᑯ ᕿᒥᔅᓯᒃᑯᓪᓘᓐᓃᑦ ᑎᑭᓐᓇᓱᓪᓗᒍ.

ᔫᓂᒥᒃ ᔪᓚᐃ 
ᕿᑎᖓᓄᑦ 
(ᐅᐱᓐᖓᖅ)*

ᑐᕙᐃᔭᖅᐸᓪᓕᐊᑎᓪᓗᒍ, ᒥᕐᖑᐃᖅᓯᕝᕕᒻᒧᑦ ᐃᓯᕆᐊᔅᓴᖅ ᐊᔪᓐᓇᑲᓴᑦᑎᐊᖅᑐᖅ. 
ᑕᐃᒪᓕ ᐱᐅᓂᖅᓴᐅᒐᔭᖅᑐᖅ ᓄᓇᖏᓐᓂᒃ ᐊᕙᑎᖏᑕ ᒥᑦᑎᑕᒪᓕᐅᑉ ᐃᑉᐱᐊᔾᔫᓪᓗ 
ᑕᑯᓇᑲᑕᒋᐊᖏᓐᓂᒃ. 

ᔪᓚᐃ ᓯᑎᐱᕆᐅᑉ 
ᐃᓚᖓᓄᑦ (ᐊᐅᔭᖅ)

ᐱᐅᓛᖑᕗᖅ ᐱᓱᕋᔭᒋᐊᒥᒃ ᑕᒻᒫᑲᑕᓐᓂᒻᒧᓪᓗ ᓂᓪᓚᓱᒐᓂ. ᐅᒥᐊᒃᑯ ᑎᑭᑕᔅᓴᐅᔪᑦ 
ᒥᕐᖑᐃᖅᓯᕝᕕᐅᑉ ᓄᓇᖏᑦ.

ᐅᒃᑐᐱᕆ ᓄᕕᐱᕆᒧᑦ 
(ᐅᑭᐊᖅ)*

ᓯᑯᕙᓪᓕᐊᑎᓪᓗᒍ, ᒥᕐᖑᐃᖅᓯᕝᕕᐅᑉ ᓄᓇᖏᑦ ᐅᐸᒐᔅᓴᐅᑦᑎᐊᓐᖏᑦᑐᑦ.

* ᑕᐃᒪᓕ ᓇᕈᐃᓐᓇᕈᒪᒍᕕᑦ ᒥᕐᖑᐃᖅᓯᕝᕕᒻᒧᑦ ᑐᕙᐃᔭᓕᖅᑎᓪᓗᒍ ᓯᑯᕙᓪᓕᐊᑎᓪᓗᒍᓗ ᐅᖄᓚᓂᐊᖅᐳᑎᑦ 
ᖃᓄᐃᑦᑑᓂᖓ ᓯᑰᑉ ᓯᑯᕙᓪᓕᐊᓂᖓᓘᓐᓃᑦ ᐅᓪᓗᖏᒍᑦ. ᖃᐅᔨᒋᐊᕈᓐᓇᒻᒥᔭᑦ ᖃᕆᓴᐅᔭᒃᑯᑦ ᐅᕙᓂ: 
http://ice-glaces.ec.gc.ca/ ᓯᑰᑉ ᐃᓕᖅᑯᓯᕆᓕᖅᑕᖏᓐᓄᑦ. 

ᓯᓚᖓ ᖃᓄᐃᑦᑑᓂᖓ ᓯᓚᓗᒍᓯᕆᔭᖏᓪᓗ 
ᖁᑦᑎᒃᑐᒥᑦ ᐅᑭᐅᖅᑕᖅᑑᑉ ᑕᕆᐅᖓᑕ ᐃᓕᖅᑯᓯᐊ ᑐᑭᖃᖅᐳᖅ ᐊᑯᓂᐅᔪᓂᒃ, ᓂᒡᓚᓱᑦᑐᓂᒃ ᐅᑭᐅᓂᒃ 
ᐊᒻᒪᓗ ᓇᐃᑦᑐᓂᒃ, ᐅᖅᑰᓗᐊᓐᖏᑦᑐᓂᒃ ᐊᐅᔭᓂᒃ. ᑕᒫᓂ ᐊᐅᔭᖓ ᑖᖅᓯᔪᓐᓇᖅᓯᓲᖑᒻᒪᑦ ᒪᐃᒥᑦ ᐋᒡᒐᓯᐅᑉ 
ᓄᓐᖑᖅᐸᓯᐊᓄᑦ, ᐃᒡᓗᐊᒍᑦᑕᐅᖅ ᓯᕿᓂᖃᕈᓐᓇᓐᖏᒻᒪᑦ ᓯᓚᖓ ᑎᓯᐱᕆᒥᑦ ᔮᓐᓄᐊᕆᒥᓪᓗ. ᐅᐱᓐᖓᔅᓴᓯᒋᐊᒻᒪᑦ 
ᐊᓄᕌᒐᔪᓕᖅᖢᓂ ᐊᐅᔭᓪᓗ ᐅᑭᐊᔅᓴᓯᒻᒪᑦ ᓄᕗᔭᒐᔪᒃᖢᓂ. ᐅᑭᐅᒃᑯᑦ, ᑕᐅᕕᔾᔪᐊᒃᑯᑦ ᓯᑯᖃᓐᓂᖓᑕᓗ ᐊᔅᓱᐊᓗᒃ 
ᓂᒡᓚᓱᓲᖑᓪᓗᓂ. 

ᓇᒥᑐᐃᓐᓇᖅ ᐅᑭᐅᖅᑕᖅᑑᑉ ᓯᓚᖓ ᐊᓯᕈᖅᓴᕋᐃᑉᐳᖅ. ᓯᓚᐅᑉ ᐊᓯᔾᔨᑲᓪᓚᓐᓂᖓ ᐊᑦᑐᐃᓲᖅ ᑕᕆᐅᑉ ᐃᒪᖓᓐᓂᒃ 
ᐅᒥᐊᒃᑯᓪᓗ ᐅᓗᕆᐊᓇᖅᓯᔪᓐᓇᖅᖢᓂ ᒪᓪᓕᓗᐊᓕᕈᓂ ᓂᐸᕆᐊᖃᖅᑎᑦᑎᔭᒻᒪᑦ, ᐃᓛᓐᓂᒃᑯᑦ ᐅᓪᓗᒐᓵᔾᔪᓐᓄᑦ. 
ᖃᐅᔨᒪᒋᑦ ᖃᖓᑐᐃᓐᓇᑦᑎᐊᖅ ᖃᓐᓂᕈᓐᓇᖅᑐᖅ, ᓇᒥᑐᐃᓐᓇᑦᑎᐊᖅ ᓯᕐᒥᓕᒻᒥᑦ. ᖃᖓᑐᐃᓐᓇᓕᒫᑦᑕᐅᖅ 
ᖃᑯᖅᓯᔪᓐᓇᖅᑐᑦ ᑕᑯᕕᔅᓴᐅᔪᓐᓃᓪᓗᓂ. 

ᕿᐅᔭᕿᓐᓂᖅ

ᕿᐅᔭᕿᑦᑐᑦ ᐅᓗᕆᐊᓇᖅᑐᒦᓕᓲᑦ-ᐃᓅᓯᖏᑦ ᐊᑦᑕᓐᓇᖅᓯᓗᑎᒃ. ᑭᓇᑐᐃᓐᓇᖅ ᕿᐅᔭᕿᑦᑐᖅ ᐃᒻᒥᓂᒃ 
ᐅᖅᑰᑎᒋᐊᔅᓴᖅ ᐊᔪᓕᓲᖑᒻᒪᑕ ᑎᒥᖓᑕ ᐅᖅᑰᓂᖓ ᐊᖅᐸᓯᓗᐊᓕᖅᑎᓪᓗᒍ ᐃᑲᔪᖅᑕᐅᓗᑎᒃ ᑭᓯᐊᓂ 
ᐅᖅᑰᓯᒃᑲᓐᓂᕈᓐᓇᖅᑐᑦ. ᖃᐅᔨᒪᒃᑭᑦ ᐃᓕᖅᑯᓯᖏᑦ ᓴᖅᑭᔭᑦᑐᓪᓗ ᐃᓄᐃᑦ ᕿᐅᔭᕿᓕᖅᑎᓪᓗᒋᑦ, ᖃᓄᖅ 
ᑲᒪᒋᔭᕆᐊᖃᓐᓂᖏᑦ ᓯᕗᓂᐊᒍᓪᓗ ᓄᖅᑲᖅᑎᑦᑐᓐᓇᓪᓗᒍ. 

ᓄᕕᐱᕆ - ᕖᕝᕗᐊᕆ 
(ᐅᑭᐅᖅ)

ᓇᕈᓇᑦᑕᐅᓂᖓ ᓯᕐᒥᓕᒃ ᑲᓇᑕᐅᑉ ᒥᕐᖑᐃᖅᓯᕝᕕᖓ ᐊᑐᖁᔭᐅᓯᒪᓐᖏᓚᖅ ᑕᖅᑭᖏᒍᑦ. 
ᓂᒡᓚᓱᓪᓚᕆᒃᖢᑎᒃ, ᑕᐅᕕᔾᔪᐊᖅᖢᓂ ᐃᓯᖅᓯᒪᔭᕆᐊᖓᓐᓂᒃ ᐅᑭᐅᓪᓚᕆᒃᑯᑦ 
ᖁᕕᐊᒋᔭᐅᖏᓪᓚᕆᒃᑲᔪᖅᑐᖅ, ᐊᑦᑕᓐᓇᕈᓐᓇᖅᑐᖅ, ᐊᒻᒪᑦᑕᐅᖅ ᖃᑯᑎᒃᑯᑦ, 
ᐊᔪᓐᓇᖅᓯᕙᒃᖢᓂ. 



ᑰᒃᑯᑦ ᐃᑳᕋᓱᐊᓐᓂᖅ
ᐊᐅᔭᒃᑯᑦ ᐅᓗᕆᐊᓇᓛᖑᔪᑦ ᑰᕈᐃᑦ ᑰᓪᓗ ᐃᑳᕋᓱᑦᑕᐅᒋᐊᖏᑦ. ᑰᕈᑦ ᑰᓪᓗ ᓯᕐᒥᓕᒻᒥᑦ ᓯᒻᒥᒦᓐᖓᕐᒪᑕ 
ᐅᓄᓐᓂᖅᓴᑦ, ᑕᐃᒪᐃᒃᑲᒥᒃ ᑰᒃᑕᖓ ᐊᓯᔾᔨᑲᓪᓚᒍᓐᓇᖅᑐᖅ ᓱᐳᔪᓐᓇᖅᖢᑎᓪᓗ, ᖃᐅᑕᒫᓪᓗ 
ᐊᓯᔾᔨᖅᑕᕈᓐᓇᕆᓪᓗᑎᒃ. ᑖᒃᑯᐊ ᐱᓪᓗᒋᑦ ᐃᑳᕋᓱᓐᓂᖅ ᓇᓗᓇᖅᓯᔪᓐᓇᖅᐳᖅ ᓂᕆᐅᓇᖏᓪᓗᓂ, 
ᐊᓯᔾᔨᑲᓪᓚᒍᓐᓇᖅᖢᓂ ᖃᓄᑎᒋᓗ ᑰᒻᒪᖔᑦ ᑕᑯᔅᓴᐅᓐᖏᓲᖑᓪᓗᓂ. ᐱᐅᓛᑦ ᐃᑳᕝᕕᔅᓴᐃᑦ ᐊᓯᔾᔩᓐᓇᓲᖑᕗᑦ 
ᐊᒻᒪᓗ ᐃᕝᕕᑦ ᐃᓚᑎᓪᓗ ᕿᒥᕐᕈᐃᑦᑎᐊᕆᐊᖃᖃᑦᑕᓐᓂᐊᖅᑐᓯ ᕿᓂᓪᓗᓯᓗ ᐅᓗᕆᐊᓇᓐᖏᓛᖑᔪᓂᒃ 
ᐃᑳᕝᕕᔅᓴᓂᒃ. ᓯᕿᓂᖅ ᑭᔾᔨᓪᓚᕆᑦᑎᓪᓗᒍ, ᓯᕐᒦᑦ ᐊᐅᑉᐸᓪᓕᐊᓂᖓ ᓱᒃᑲᓕᒋᐊᓪᓚᓲᖑᒻᒪᑦ ᑰᓐᓂᖓ 
ᐊᖏᓕᒋᐊᑲᐅᖅᑐᓲᖑᔪᓐᓇᖅᖢᑎᒃ ᑰᕈᖏᑦ ᑰᖏᓪᓗ. 

ᐅᑯᐊ ᑕᕝᕙ ᐃᓚᖏᑦ ᐃᑲᔫᑎᔅᓴᓕᐊᑦ ᕿᒥᕐᕈᐃᓂᐊᓪᓗᑎᑦ ᑰᓐᓂᒃ ᑰᕈᓂᓪᓗ ᐃᑳᕝᕕᔅᓴᐃᓪᓗ 
ᐅᓗᕆᐊᓇᖁᓇᒍ:
• ᐅᔾᔨᖅᓱᑦᑎᐊᕆᑦ ᓯᓈᖏᑕ ᑰᑉ, ᑲᑕᓐᓇᑐᐃᓐᓇᕆᐊᖃᒻᒪᑕ ᐅᖁᒪᐃᑦᑐᒧᑦ ᑐᑎᔭᐅᒍᑎᒃ.
• ᖃᓱᓗᒋᑦ ᐲᓪᓗᒋᓪᓗ ᓇᒻᒪᐅᑎᕕᑦ ᑲᑕᔾᔭᐃᒃᑯᑎᖏᑦ ᐃᑳᓕᕌᖓᕕᑦ, ᑐᐊᕕᓐᓇᖅᓯᑲᓪᓚᒃᑯᓂ 

ᐲᑲᐅᑐᕈᓐᓇᖁᓪᓗᒍ. 
• ᐊᖏᓂᖅᓴᐃᑦ ᑰᑦ ᑰᕈᓪᓗ ᐃᑳᕋᓱᑉᐸᓪᓗᒋᑦ ᐅᓪᓛᓪᓚᕆᒃᑯᑦ, ᐱᓗᐊᖅᑐᒥᒃ ᐃᑲᕐᕋᖏᒍᑦ 2-ᒥᒃ ᐅᓐᓄᐊᒃᑯ 7-ᒧᑦ 

ᐅᓪᓛᒃᑯᑦ.
• ᐅᑕᖅᑭᓗᑎ ᐃᒪᖓ ᐊᖅᐸᓯᒋᐊᔅᓰᓗᒍ ᖃᐅᔨᒪᓐᖏᒃᑯᕕᐅᒃ ᐃᑳᕋᓱᒋᐊᖓᑦ ᑰᕈᖅ ᐅᕝᕙᓗ ᑰᖑᔪᖅ. 

ᑐᑭᖃᕈᓐᓇᖅᑐᖅ ᐃᑲᕐᕋᓂᒃ ᐅᕝᕙᓗ ᐅᓪᓗᒐᓴᓂᒃ!
• ᒪᖁᒃᑎᓪᓗᒍ ᑭᖑᓂᑦᑎᐊᖓᒍᓪᓗ ᐅᔾᔨᖅᓱᕆᑦ ᑰᓪᓚᕆᓯᒋᐊᖅᑐᒥᒃ ᓱᐱᕙᓪᓕᐊᔪᓂᓪᓗ. 

ᐅᑕᖅᑭᐊᕆᔭᕆᐊᖃᑐᐃᓐᓇᕆᐊᓕᒃ!
• ᑰᖃᓐᓂᖏᑦ ᒪᓂᕋᐅᓂᒃᑯᑦ ᐊᒡᒍᖅᓯᒪᓂᖃᐅᖅᑐᑦ ᐃᒃᑲᓐᓂᖅᓴᐅᒐᔪᑦᑐᑦ ᐃᑳᕋᓱᒃᖢᒋᑦ.
• ᐱᓲᑎᒥᒃ ᐅᕝᕙᓗ ᓯᐅᕐᕆᔮᕈᑎᒧᑦ ᕿᔪᒻᒥᒃ ᐊᑐᓪᓗᑎᑦ ᓯᕗᓃᑦ ᐃᑎᓂᖓ ᖃᐅᔨᓴᓪᓗᒍ ᐅᕐᕈᔾᔭᐃᒃᑯᑎᒋᓗᒍᓗ 

ᐃᑳᓕᕈᕕᑦ.
• ᐃᑳᖅᑳᓚᐅᓪᓗᑎᑦ ᓇᒻᒪᑦᑕᐃᑦ ᐊᑐᓐᖏᓪᓗᒍ ᖃᐅᔨᓴᖅᐸᓪᓗᑎᑦ.
• ᐃᓄᒋᐊᒃᑯᔅᓯ ᑕᓕᖅᓯ ᓄᒡᓗᒡᓗᓯᐅᒃ, ᓴᓐᖏᓛᖁᑎᓯ ᖁᓛᒍᓛᖑᓗᓂ ᑰᓐᓂᖓ ᓱᒃᑲᐃᓕᔾᔫᒥᓗᒍ, ᐊᓪᓕᐅᔪᑦ 

ᐊᔅᓱᕈᓗᐊᖁᓇᒋᑦ. 
• ᐊᖅᑲᐅᒪᔪᖅᓯᐅᑎᑦ ᑲᒥᐊᓗᐃᑦ ᐱᓱᒍᓐᓇᐅᑎᓖᑦ ᐃᓯᒐᐃᔭᔾᔭᐃᒃᑯᑎᐅᕗᑦ ᐅᔭᖅᑲᓂᓪᓗ ᐊᐅᓚᔪᓂᒃ ᐊᒻᒪᑦᑕᐅᖅ 

ᑲᒥᐋᓘᒃᑭᒃ ᐊᓕᖅᓯᐊᕈᑖᒃᑭᓪᓗ ᐸᓂᖅᓯᒪᒐᔭᖅᖢᑎᒃ ᑕᐃᒪᓐᓇ.

ᑰᒃᑯᑦ ᐃᑳᕆᐊᕋᓱᐊᓐᓃᑦ ᐊᖏᓛᖑᖃᑕᐅᕗᑦ ᐅᓗᕆᐊᓇᖅᑐᓂᒃ ᐳᓚᕋᑎᓄᑦ ᓵᓐᖓᔭᔅᓴᖏᑕ 
ᐃᓗᐊᒍᑦ ᓯᕐᒥᓕᒃ ᑲᓇᑕᐅᑉ ᒥᕐᖑᐃᖅᓯᕝᕕᖓᑕ

ᑕᒪᐃᓐᓂᒃ ᑰᑦ ᑰᕈᐃᓪᓗ ᐊᑦᑕᓐᓇᐃᓇᕈᓐᓇᖅᑐᑦ. 
ᐃᓚᖏᑦ ᑰᕈᐃᑦ ᐃᑳᒐᔅᓴᐅᓐᖏᑐᐃᓐᓇᕆᐊᓕᑦ ᐃᓚᖏᓐᓄᑦ 

ᐃᓚᐅᖃᑕᐅᓯᒪᔪᓄᑦ ᐱᓱᖃᑕᐅᓯᒪᔪᓄᑦ. 
ᓂᕆᐅᖃᑦᑕᕆᑦ ᐊᑐᕈᒪᔭᐃᑦ ᐊᓯᔾᔨᕆᐊᖃᓐᓂᖓᓂᒃ ᐅᕝᕙᓗ ᐅᑎᕆᐊᖃᓐᓂᓐᓂᑦ. 14



ᓯᕐᒦᑦ

ᐱᓱᖃᑎᒌᓐᓂᐊᖅᑐᑦ ᓯᒻᒥᒃᑯᑦ ᐱᓕᒪᔪᓂᒃ ᓯᕗᓕᐅᖅᑎᖃᕆᐊᓖᑦ, ᐊᑐᓪᓗᑎᓪᓗ ᓈᒻᒪᑦᑐᓂᒃ 
ᐱᓕᕆᔾᔪᑎᓂᒃ. ᐃᐱᖅᓯᒪᓗᑎᒃ ᐃᓅᖃᑎᒥᓄᑦ ᑕᒪᒃᑯᐊᓗ ᐊᑐᓂᑦ ᐃᓚᐅᓯᒪᔪᑦ ᖁᖕᓂᒻᒧᑦ ᑲᑕᑦᑐᒥᒃ 
ᐱᐅᓕᐊᖃᕋᓱᒍᓐᓇᕆᐊᖃᖅᖢᑎᒃ. ᐃᓄᑑᕙᖏᓪᓗᓯ ᓯᕐᒥᒃᑯᑦ ᐃᑳᕋᓱᓪᓗᑎᑦ ᐊᒻᒪᓗ ᐸᓐᓇᔅᓯᒪᓐᖏᓪᓗᑎᑦ. 

ᑲᑕᒐᖅᑐᑦ
ᑭᓱᖃᖏᑦᑐ, ᓱᕋᕋᑖᓐᓂᑯᑦ ᐅᔭᕋᐃᑦ ᓴᖅᑭᔮᖅᑎᑦᑎᕗᑦ ᑲᑕᒐᓲᓂᒃ ᐃᓐᓈᕈᓂᒃ; ᑕᒪᒃᑯᐊ ᓄᓇᐃᑦ ᐊᕗᖓᑲᓪᓚᒃ 
ᐅᖓᓯᓐᓂᖃᓲᑦ ᐃᓐᓇᕈᓂᒃ ᐊᒻᒪᓗ ᓯᕕᖓᔪᓂᒃ. ᐱᓗᐊᖅᑐᒥᒃ ᖃᓂᒋᔭᖏᒍᑦ ᐊᕙᑖᒍᓪᓗ ᐃᓐᓇᕉᐃᑦ, 
ᐅᔾᔨᖅᓱᑦᑎᐊᕆᑦ ᐱᓱᕝᕕᒋᓂᐊᖅᑕᓐᓂᒃ, ᐅᔾᔨᖅᓱᑦᑎᐊᓪᓗᓯ ᑲᑕᒐᓯᒋᐊᖅᑐᓂᒃ ᓄᖅᑲᖓᑯᑖᖃᑦᑕᖏᓪᓗᓯ 
ᑲᑕᒐᕝᕕᐅᓂᑯᒃᑯᑦ ᐅᕝᕙᓗ ᕿᒫᕝᕕᖃᖏᑦᑐᒦᑎᓪᓗᓯ. ᐱᓗᐊᖅᑐᒥᒃ ᐅᔾᔨᖅᓱᖃᑦᑕᕆᑦᑎ ᒪᖁᓕᕌᖓᑦ 
ᐊᒻᒪᑦᑕᐅᖅ ᖁᐊᓐᓇᓚᐅᖅᑎᓪᓗᒍ ᐊᐅᓯᒋᐊᕌᖓᑦ ᑕᒪᒃᑯᐊ ᐅᔭᖅᑲᓂᒃ ᓱᕋᐃᔪᓐᓇᒻᒪᑕ ᑲᑕᒐᖅᑎᑦᑎᓕᓪᓗᑎᒃ 
ᑎᓲᕈᓐᓇᕆᓪᓗᑎᒃ. ᓂᕈᐊᖅᐸᓪᓗᓯᐅᒃ ᑕᒻᒫᕝᕕᓯ ᐅᓗᕆᐊᓇᓐᖏᑦᑐᓂᒃ ᓄᓇᓂᒃ, ᓯᕕᖓᔪᑦ ᓄᓇᐃᑦ 
ᖃᓂᒋᓗᐊᖅᐸᖏᓪᓗᒋᑦ.  

ᓄᓇᐅᑉ ᐅᓗᕆᐊᓇᕈᑎᖏᑦ 

ᑎᓲᖅᑐᑦ
ᐊᐳᑎᖃᕈᓂ ᐱᓱᑲᑕᓐᓂᐊᓪᓗᓯᓗ ᐃᑳᖅᕋᓪᓗᒋᑦ ᓯᕕᖓᓃᑦ ᐱᓗᐊᖅᑐᑦ ᓯᕕᖓᓂᓖᑦ 25° ᑎᒍᕆᒥᒃ, 
ᐃᓱᒪᒋᑲᐅᑎᒋᔭᕆᐊᓖᑦ ᑎᓲᑐᐃᓐᓇᕆᐊᓖᑦ. ᐃᓕᓐᓂᐊᖅᓯᒪᔭᕆᐊᖃᖅᐳᑎᑦ ᐊᑐᓕᒪᔭᕆᐊᖃᖅᖢᑎᓪᓗ 
ᑎᓲᑐᐃᓐᓇᕆᐊᓕᓐᓂᒃ ᓯᕕᖓᔪᓂᒃ ᓄᓇᓂᒃ, ᐊᖅᑯᓯᐅᕋᓱᒋᐊᖃᓐᓃᑦ ᐊᒻᒪᓗ ᐃᒻᒥᒃᑯᑦ ᓴᐳᒻᒥᓇᓱᐊᓐᓂᒻᒥᒃ 
ᓴᐅᔭᐅᑲᓪᓚᓪᓗᓂ ᑐᓲᔭᑦᑐᒃᑰᓐᓂᐊᕈᔅᓯ. ᑕᒪᐃᑕ ᐃᓚᐅᔪᓕᒫᑦ ᐱᓯᒪᔭᕆᐊᓖᑦ ᑎᓲᕝᕕᐅᔪᒧᑦ ᓇᓂᓯᔾᔪᑎᒥᒃ, 
ᖃᓗᕋᐅᑎᒥᒃ ᐊᒻᒪᑦᑕᐅᖅ ᕿᓂᖅᓴᐅᑎᒥᒃ ᓴᐅᔭᐅᓯᒪᔪᒧᑦ.

ᐃᒪᐅᑉ ᐃᒪᑦᑎᐊᕙᐅᓂᖓ

ᑖᒃᑯᐊ ᓴᖅᑭᒐᔪᓐᖏᒃᑲᓗᐊᖅᑎᓪᓗᒋᑦ ᖃᓂᒻᒪᓯᐅᔪᑦ ᐃᒪᒻᒧᑦ ᐊᑎᓕᒃ ᒐᐅᑎᐊ, ᐊᑐᖁᔨᕗᒍᑦ ᓱᕈᔪᓂᒃ 
ᓴᓗᒻᒪᖅᓴᐃᔾᔪᑎᒥᒃ, (<0.5ᒪᐃᑯᕋᓐ), ᓴᓗᒻᒪᖅᓴᓪᓗᒍ (ᐅᐃᔪᑕᐃᓐ ᐅᕝᕙᓗ ᑯᓗᐊᕇᓐ ᐆᓐᓇᔪᑦᑐᒥᑦ ᐃᒥᒻᒧᑦ), 
ᐅᕝᕙᓗ ᖃᓛᖅᑎᓪᓗᒍ ᐃᒥᔅᓴᓯ ᓯᕗᓂᐊᒍᑦ. ᑕᒪᒃᑯᐊ ᖃᓂᒻᒪᓰᑦ ᐊᐃᑦᑐᕐᓗᐃᓗᐊᖁᓇᒋᑦ, ᖁᕝᕕᓕᐊᑦ 
ᐊᓇᓪᓗᐃᓪᓗ ᐃᒋᑕᐅᔭᕆᐊᓖᑦ ᑲᒪᒋᔭᐅᑦᑎᐊᓪᓗᑎᒃ, ᑕᒪᒃᑯᐊ ᐅᓂᒃᑳᕆᔭᐅᒐᔭᖅᑐᑦ ᑐᑭᓯᔭᕆᐊᓕᓐᓂᒃ 
ᑲᑎᒪᓂᖃᓕᕈᔅᓯ. 

ᓯᑭᑑᒃᑯᑦ ᐅᒥᐊᒃᑯᓪᓗ ᐅᓗᕆᐊᓇᖅᑕᐃᓕᒪᓃᑦ

ᓯᑭᑑᒃᑯᑦ ᖃᒧᑎᒃᑯᓪᓗ (ᖃᒧᑎᒃ) ᐅᓗᕆᐊᓇᖅᑕᐃᓕᒪᔾᔪᑎᑦ 
ᓯᑭᑑᑦ ᓱᒃᑲᔪᒥᒃ ᐊᐅᓪᓚᐅᔾᔨᔪᓐᓇᖅᑐᑦ ᐃᓄᖃᓐᖏᑦᑐᓄᑦ ᓄᓇᓄᑦ ᐊᒻᒪᑦᑕᐅᖅ ᐊᑐᖅᑕᐅᒐᔪᒃᖢᑎᒃ ᓇᕈᓇᓐᓂᒻᒧᑦ 
ᐃᓚᖏᓄᑦ ᑲᓇᑕᐅᑉ ᒥᕐᖑᐃᖅᓯᕝᕕᖏᑕ ᓄᓇᕘᒥᑦ. 

ᐊᐅᓪᓛᓐᓂᐊᖅᑐᑦ, ᐊᑐᓐᓂᐊᕈᑎᒃ ᓯᑭᑑᒥᒃ ᖃᒧᑎᒥᓪᓗ, ᐃᓛᓐᓂᒃᑯᑦ ᐅᓗᕆᐊᓇᖅᓯᑳᓪᓚᒍᓐᓇᒻᒪᑦ 
ᐱᓐᖑᐊᕆᔭᕆᐊᖃᓐᖏᑐᑦ. ᐋᓐᓂᖅᑐᖃᓲᖑᕗᖅ ᓯᑭᑑᕆᔭᐃᑦ ᓄᖅᑲᑲᓪᓚᒃᑯᓂ; ᐊᖁᑎᐅᔪᖅ ᐃᑭᒪᔨᐊᖓᓗ 
ᑲᑕᒐᐅᒍᑎᒃ ᓯᑭᑑᖓᓐᓂᑦ ᐅᕝᕙᓗ ᖃᒧᑎᖏᓐᓂᒃ ᐱᓪᓗᒍ ᒪᓃᓚᒃᑯᑦ ᐴᑲᖅᑕᓐᓂᖓᓄᑦ; ᓯᑭᑑᖅ ᑯᔾᔭᑳᓪᓚᒃᑯᓂ; 
ᐅᕝᕙᓗ ᖃᒧᑏᒃ ᐊᒃᖢᓈᖃᕈᓂ ᑲᓗᑎᒥᒃ ᓴᕕᕋᔭᐅᓐᖏᑦᑐᒥᒃ ᕿᒪᕉᑎᑲᓪᓚᒃᑯᑎᒃ ᓄᖅᑲᖅᑎᓪᓗᒍ ᐊᒧᓯᔪᓐᓇᕐᒪᑕ 
ᑐᓗᖅᓯᑲᓪᓚᓪᓗᑎᓪᓘᓐᓃᑦ. 

ᐱᕐᕈᓗᐊᕿᓃᑦ ᓴᓂᕝᕙᐅᑎᖏᑦ ᐊᒻᒪᑦᑕᐅᖅ ᐋᓐᓂᖅᑐᖃᕈᓂ

• ᖃᒧᑏᒃᑭ ᖃᐅᔨᒋᐊᖏᓐᓇᖃᑦᑕᓪᓗᒋᑦ ᖃᓄᐃᓕᐅᓐᓂᖏᑦ ᑐᑭᓯᒋᐊᓪᓗᒋᑦ ᖃᓄᓪᓗ ᐅᖓᓯᑦᑎᒋᒻᒪᖔᖏᑕ 
ᑭᖑᓂᓐᓂᑦ.

• ᓱᒃᑲᐃᓪᓕᑲᓪᓚᒃᑯᕕᑦ ᐅᕝᕙᓗ ᓄᖅᑲᑲᓪᓚᒃᑯᕕᑦ, ᖃᐅᔨᒋᐊᑲᐅᑎᒋᓗᒍ ᓇᒦᓐᓂᖓ ᖃᒧᑎᕕᑦ. 
ᑐᓗᖅᓯᑦᑕᐃᓕᒪᔪᒪᒍᕕᑦ ᓱᒃᑲᐃᓕᒋᐊᕋᔮᓪᓗᑎᑦ ᐊᓯᓐᓂᒃ ᓯᑭᑑᓐᓂᓪᓘᓐᓃᑦ ᓴᓂᖅᑯᐃᔪᓐᓇᖁᓪᓗᒋᑦ ᑲᒧᑏᒃᑭᒃ.

• ᐅᔾᔨᖅᓴᑦᑎᐊᖅᐸᓪᓗᑎᑦ ᐅᐸᒍᑎᓕᕌᖓᕕᑦ ᐊᓯᓐᓂᒃ ᓯᑭᑑᖅᑐᓂᒃ, ᐱᓱᕋᔭᑦᑐᓂᒃ ᐊᒻᒪᓗ ᐊᓯᓕᒫᖏᓐᓂᒃ 
ᐃᖏᕐᕋᔾᔪᑎᓂᒃ. ᓯᕗᓂᐊᒍᑦ ᐸᓐᓇᑉᐸᓪᓗᑎᑦ ᓄᖅᑲᓐᓂᐊᕈᕕᑦ ᓱᒃᑲᐃᓕᕙᓪᓕᐊᕋᔮᓪᓗᑎᑦ ᐅᐸᒍᑎᕙᓪᓕᐊᓗᑎᑦ 
ᓄᖅᑲᕝᕕᒋᔪᒪᔭᓐᓄᑦ. 

• ᖃᒧᑎᖃᕋᓱᑉᐸᓪᓗᑎᑦ ᓴᕕᕋᔭᒥᒃ ᑲᓗᑎᓕᒻᒥᒃ.
• ᓱᒃᑲᓵᓗᑉᐸᖏᓪᓗᓯ ᑲᓕᓕᕌᖓᔅᓯ. ᓄᓇᐅᑉ ᓯᑰᓪᓗ ᐃᓕᖅᑯᓯᖓᓐᓄᑦ ᓯᓚᕈᔪᒻᒧᓪᓗ ᒪᓕᑉᐸᓪᓗᒍ 

ᐃᖏᕐᕋᓂᕆᔭᐃᑦ.
ᓵᑦᑐᑦ ᓵᓐᓂᐅᓲᓪᓗ/ᓯᑯᖃᓐᓂᖓ

• ᐃᓚᖏᑦ ᑐᕙᖃᓐᓂᐅᔪᑦ ᓵᒡᓕᓴᕋᐃᓐᓂᖅᓴᐅᒻᒪᑕ ᐊᓯᖏᓐᓄᑦ ᐱᓪᓗᒍ ᐃᖏᕐᕋᓂᖅᑐᓂᖏᑦ ᐊᑎᖔᖓᒍᑦ. 
ᐃᖅᑲᓇᐃᔭᖅᑎᑦ ᖃᐅᔨᒪᔭᖃᐅᕋᔭᖅᑐᑦ ᐱᑕᖃᕈᓂ ᐅᐸᒍᒪᔭᕕᑦ ᖃᓂᒋᔭᖏᒍᑦ. ᖃᕆᓴᐅᔭᒃᑯᑦ ᑕᑯᒋᐊᕈᒪᒍᕕᑦ 
ᐅᓇ ᐅᐸᒍᒃ http://ice-glaces.ec.gc.ca (ᐅᕗᓐᖓᓪᓗᑎᑦ Eastern Arctic ᐊᓱᐃᓛᒃ Approaches to 
Resolute)

• ᑕᐃᒪᓕ ᒪᐅᔭᐅᒍᓂ ᑖᒃᑯᐊᓗ ᑕᖅᓴᖏᑦ ᕿᓐᓂᓐᓂᖅᓴᐅᒍᓂ ᐊᕙᑎᖏᓄᑦ, ᑖᓐᓇ ᓵᓐᓂᐅᒐᔪᒃᑐᖅ ᓯᑯᖓ. 
• ᐅᐃᒍᓗᒍ ᐅᖓᓯᒋᑲᓪᓚᔾᔪᐊᓪᓗᒍ ᑖᓐᓂᐅᔪᖅ. 
• ᑕᐃᒪᓕ ᒪᐅᔭᐅᒍᓂ ᐃᒪᖃᓪᓗᓂ ᐅᕝᕙᓗ ᐊᐳᑎᖓ ᒪᓴᔅᓯᒪᒍᓂ, ᑕᐃᒪ ᐃᒪᐃᓐᓇᐅᕗᖅ ᐊᑖᒍᑦ. ᑕᒪᒃᑯᐊ 

ᐅᐸᖃᑦᑕᖏᓪᓗᒋᑦ. ᑕᕆᐅᒃᑯᑦ ᐊᑯᐊᖏᑦ ᑰᑉ ᓵᓪᓕᕙᓪᓕᐊᓲᑦ ᓱᒃᑲᔪᐋᓗᒻᒥᑦ.
• ᐃᑉᐱᐅᔫᔭᑦ ᑲᖏᖅᖢᐃᓪᓗ ᐃᖏᕐᕋᓂᖅᑐᒐᔪᒻᒪᑕ ᐅᐱᓐᖔᒃᑯᑦ ᓵᓪᓕᓴᕋᐃᓲᖑᓪᓗᑎᒃ ᐃᓚᖏᑦ 

ᓯᑯᐃᑳᓪᓚᒍᓐᓇᖅᖢᑎᓪᓗ. ᑕᒪᒃᑯᐊ ᐃᑉᐱᐊᔾᔫᔭᑦ ᑲᖏᖅᖢᐃᓪᓗ ᐊᑐᓗᐊᖅᑕᐃᓕᒪᕙᓪᓗᒋᑦ ᑐᐊᓐᓂᐅᒍᑎᒃ 
ᐃᖏᕐᕋᓂᖅᑐᓗᑎᒃ.

ᐊᔾᔨᓐᖑᐊᖅ: Christian Kimber

ᐊᓄᕆᖅ ᒪᓪᓕᓪᓚᕆᑦᑐᓪᓗ ᑕᕆᐅᖓ 
ᖃᐅᔨᒪᒋᑦ ᐃᓛᓐᓂᒃᑯ ᐅᖅᓱᐊᓐᓃᑦ ᒪᓪᓕᓐᓃᓪᓗ ᖃᓂᒌᖑᔪᓐᓇᒻᒪᑕ. ᐱᓗᐊᖅᑎᓪᓗᒍ, ᐃᓗᐃᑦᑐᕈᕌᖓᑦ 
ᓄᑖᕈᕌᖓᓪᓗ ᑕᖅᑭᖅ ᐱᖓᓱᓂᒃ ᑎᓴᒪᓂᓪᓘᓐᓃᑦ ᐅᓪᓗᓂᒃ ᐊᓄᕌᓐᓂᖅᓴᐅᒐᔪᒻᒪᑦ ᐊᒡᒍᒥᑦ ᐃᑲᕐᕋᖏᒍᓪᓗ 
ᒪᓕᓪᓕᓪᓚᕆᒍᓐᓇᒻᒪᑕ. ᓈᓚᑦᑎᐊᖅᐸᓪᓗᑎᑦ ᓄᓇᓕᓐᓄᑦ ᖃᐅᔨᒪᔭᕆᔭᖏᓐᓄᑦ ᓄᓇᓕᐅᓪᓗ ᐊᐅᓪᓚᐅᔾᔨᔨᖏᓐᓄᑦ 
ᐱᓪᓗᒋᑦ ᐊᓄᕆᖃᐅᓐᓂᖏᑦ ᒪᓪᓕᔾᔪᐊᓐᓂᕆᓲᖏᓪᓗ ᑕᒪᒃᑯᐊᓗ ᓄᓇᐃᑦ ᓄᓈᕝᕕᔅᓴᐅᓲᖑᖏᑦᑐᑦ 
ᓯᓚᕈᔫᓪᓚᕆᑦᑎᓪᓗᒍ.

ᓯᓈᖓ
ᖃᓂᓗᐊᖅᑐᒥᒃ ᑕᖕᒫᕈᕕᑦ ᓯᓈᖓᓐᓄᑦ ᐅᓗᕆᐊᓇᕈᓐᓇᖅᑐᖅ. ᐅᔾᔨᖅᓱᕆᑦ ᐱᓗᐊᖅᑎᓪᓗᒍ ᐊᒡᒍᒥᑦ ᐊᓄᕌᕈᓂ 
ᓴᓐᖏᔪᒥᑦ ᐊᒻᒪᑦᑕᐅᖅ ᐱᑐᓐᓂᖅᑎᓪᓗᒍ (ᑕᖅᑭᖅ ᐃᓗᐃᑦᑑᑎᓪᓗᒍ ᓄᑖᓐᖑᓕᓵᖅᑎᓪᓗᒍᓗ) ᑖᒃᑯᐊ ᐃᒪᓐᓇ 
ᓴᖅᑭᑎᕆᔪᓐᓇᒻᒪᑕ: 
• ᓯᑯ ᑐᒐᓐᓂᖓᓐᓄᑦ ᓱᕋᑦᑎᕙᓪᓕᐊᓗᓂ ᓯᓈᑉ ᖃᓂᒋᔭᖓᒍᑦ.
• ᐊᖏᔪᒻᒪᕆᒻᒥᒃ ᐆᒃᑲᕈᔾᔭᐅᔪᖃᕈᓐᓇᖅᑐᖅ ᑐᕙᐅᑉ ᐃᓚᖓᓐᓂᒃ (ᐃᓚᖏᑦ 10 ᑭᓛᒥᑕᒥᒃ ᐅᖓᑖᓄᓪᓗ 

ᐊᒃᑎᒋᔪᓐᓇᖅᑐᑦ) ᐃᓛᓐᓂᒃᑯᑦ ᐊᓄᕌᓐᖏᒃᑲᓗᐊᖅᑎᓪᓗᒍ ᐱᑐᓐᓂᖏᒃᑲᓗᐊᖅᑎᓪᓗᒍᓗ. ᓇᒃᓴᖅᓯᒪᓐᖏᒃᑯᕕᑦ 
ᑕᒻᒪᕇᔾᔭᐃᑯᑎᒥᒃ ᖁᒻᒧᖅᓯᒪᔪᒃᑯᑦ ᓵᓪᓗᐊᒃᑯᑦ ᓄᓇᐅᑉ ᓇᓛᒍᑦ ᓇᓗᓇᐃᖅᓯᓗᑎᑦ ᐊᐅᓚᔾᔭᖏᒃᑲᓗᐊᒻᒪᖔᑦ 
ᓇᔪᖅᑕᐃᑦ ᓯᑯ ᓯᓛᖓᓐᓂᒃ ᖃᐅᔨᒋᐊᖅᐸᓪᓗᒍ ᖃᑯᑎᒃᑯ ᐆᒃᑲᕈᔾᔭᐅᓕᖏᒃᑲᓗᐊᒻᒪᖔᖅᐱᑦ.

• ᐅᔾᔨᖅᓴᓪᓗᑎᑦ ᐃᖏᕐᕋᔪᓂᒃ ᓯᑯᓂᒃ ᐃᕗᕙᓪᓕᐊᔪᓂᒃ ᐊᒻᒪᓗ ᖄᖓᓅᖅᐸᓪᓕᐊᔪᒥᒃ ᑐᕙᐅᑉ ᖄᖓᓄᑦ.
• ᓇᓄᐃᑦ ᓯᓈᖓᒍᑦ ᓴᓕᐊᓲᑦ ᓂᕿᔅᓴᖅᓯᐅᖅᖢᑎᒃ. ᐊᖑᓇᓱᒍᓐᓇᖅᑐᑦ ᐆᒪᔪᓂᒃ ᐅᕝᕙᓗ ᓯᓗᓯᐊᕈᑎᒃ 

ᕿᒻᒪᑯᒥᓪᓘᓐᓃᑦ ᓂᖃᐅᒐᔭᖅᑕᖏᑦ. ᖃᓂᒋᔭᖓᒍᑦ ᐊᖑᓂᒃᑕᐅᓂᑰᑉ ᑕᖕᒫᖅᐸᖏᓪᓗᓯ ᐱᓗᐊᖅᖢᒍ ᓇᓄᐃᑦ, 
ᓇᕆᐊᒃᑳᓘᒐᒥᒃ, ᐅᖓᓯᑦᑐᒥᒃ ᑎᑭᐅᑎᔪᓐᓇᒻᒪᑕ ᓂᖃᐅᓇᓱᐊᕆᐊᖅᑐᓪᓗᑎᒃ. ᓇᓄᐃᑦ ᑎᓪᓕᐊᖅᓯᒃᑲᒻᒪᕆᐅᕗᑦ 
ᑕᑯᔅᓴᐅᖏᑯᑖᒍᓐᓇᖅᖢᑎᒃ (ᑕᒪᐃᑎᒍᑦ ᓯᑯᒃᑯᑦ ᐊᒻᒪᓗ ᐃᒪᒃᑯᑦᑕᐅᖅ). ᐅᔾᔨᖅᓴᐃᓐᓇᐅᔭᕆᔅᓯ 
ᑎᓪᓕᐊᖅᑐᖃᓕᖏᒃᑲᓗᐊᒻᒪᖔᑦ. 

• ᐅᖓᓯᒋᔭᖓᒍᑦ ᑕᖕᒫᖅᓯᒪᕙᓪᓗᓯ ᓯᓈᖓᑕ ᑭᒡᓕᐊᓂᑦ. 
ᐅᒥᐊᒃᑯᑦ ᖃᔭᖅᑐᓪᓗᓂᓗ ᐅᓗᕆᐊᓇᖅᑕᐃᓕᒪᔾᔪᑎᑦ 

ᐊᐅᔭᒃᑯᑦ ᑐᕙᐃᖅᓯᒪᓕᖅᑎᓪᓗᒍ ᐅᒥᐊᒃᑯᑦ ᖃᔭᒃᑯᓪᓗ ᓂᕈᐊᖅᑕᐅᒐᔪᑉᐳᑦ ᐳᓚᕋᑦᑐᒪᔪᓄᑦ ᓯᕐᒥᓕᒻᒧᑦ. 
ᑕᐃᒪᓕ ᐅᑯᐊ ᐃᓚᖏᑦ ᐊᔪᓐᖏᑦᑕᕆᐊᓕᑎᑦ ᓇᕈᓇᑦᑎᐊᕈᒪᒍᕕᑦ ᐸᓐᓇᑦᑎᐊᖅᓯᒪᔪᓐᓇᖁᓪᓗᑎᓪᓗ 
ᓂᕆᐅᒋᔪᓐᓇᖁᓪᓗᓯᐅᒃ. ᐅᑯᐊ ᐊᑐᖅᓯᒪᓗᒋᑦ: 
• ᐱᓕᒪᑦᑎᐊᓪᓗᑎᑦ ᑭᓐᖑᑦᑕᐃᓕᒪᓂᒻᒥᒃ, ᓴᖑᐃᕈᓘᔭᓐᓂᒻᒥᒃ, ᒪᓪᓕᖅᑐᒃᑯᑦ ᓄᓈᓐᓂᒻᒥᒃ ᐊᒻᒪᓗ ᐃᒫᕆᓂᒻᒥᒃ 

ᐊᒻᒪᓗ ᐃᒻᒥᓂᒃ ᓴᐳᒻᒥᔪᓐᓇᓐᓂᒥᒃ 
• ᐊᑐᓕᒪᓗᑎᑦ ᑕᕆᐅᒻᒧᑦ ᓄᓇᓐᖑᐊᖑᔪᓂᒃ ᐊᒻᒪᓗ ᐅᓕᓐᓂᖓ ᑎᓂᓐᓂᖓᑕᓗ ᐃᑲᕐᕋᖏᓐᓂᒃ ᐊᑐᓪᓗᒋᓪᓗ 

ᐅᓗᕆᐊᓇᖅᑐᓄᑦ 
• ᓇᒦᓐᓃᑦ ᓇᓗᓇᐃᕈᓐᓇᓪᓗᒍ ᒪᓕᒍᓐᓇᓪᓗᑎᓪᓗ ᓇᓗᓇᐃᖅᓯᒪᔪᓂᒃ ᑕᒻᒪᕇᒃᑯᑎᒃᑯᑦ ᖁᒻᒧᑦᑎᑕᐅᓯᒪᔪᓄᑦ.
• ᑕᔅᓯᖅᑐᒃᑯᑦ ᐃᖏᕐᕋᔪᓐᓇᓪᓗᑎᑦ
• ᖃᐅᔨᒪᓗᑎᑦ ᐃᖏᕐᕋᓂᓐᓂᐅᑉ ᓴᓐᖏᓂᓪᓗᐊᖓᓂᒃ ᖃᓄᕐᓗ ᖃᔭᐃᑦ ᓄᓈᕈᓐᓇᕐᒪᖔᖅᐱᐅᒃ ᐊᔾᔨᒌᓐᖏᒃᑐᑯᑦ 

ᐃᓕᖅᑯᓯᐅᔪᒃᑯᑦ 

ᐊᔾᔨᓐᖑᐊᖅ: Bill Pratt



ᐸᖅᓴᐃᔨᒃᑯᑦ ᐃᓅᓕᐊᖃᕋᓱᑦᑐᓪᓗ
ᓯᕐᒥᓕᒃ ᐅᖓᓯᓐᓂᖅᐹᖑᖃᑕᐅᒻᒪᑦ ᑲᓇᑕᐅᑉ ᒥᐊᓕᒐᒃᑯᓪᓗ ᐃᓄᒋᐊᕝᕕᖁᑎᖏᓐᓂᒃ, ᑕᒪᒃᑯᐊᓗ 
ᐸᖅᓴᐃᔨᔅᓴᑦ ᐃᓅᓕᐊᕆᔨᓪᓗ ᐱᔨᑦᑎᓐᓂᖏᑦ ᐱᓕᕆᕝᕕᖏᓪᓗ ᐊᒥᓲᖏᖦᖢᑎᒃ. ᑖᒃᑯᐊ ᐃᖅᑲᓇᐃᔭᖅᑎᕗᑦ 
ᐃᓕᓐᓂᐊᖅᑎᑕᐅᓯᒪᔪᑦ ᑐᐊᕕᓐᓇᖅᑐᓕᕆᓂᒻᒥᒃ, ᐋᓐᓂᐊᖅᑐᒥᒃ ᑲᒪᓂᒻᒥᒃ ᐊᒻᒪᓗ ᑐᐊᕕᓐᓇᖅᑐᒃᑯᑦ 
ᐊᐅᓪᓛᖅᑎᑦᑎᓂᒻᒥᒃ ᐱᔭᕆᑐᓗᐊᖏᑦᑐᒃᑯ ᓄᓇᑎᒍᑦ. ᒥᕐᖑᐃᖅᓯᕝᕕᒻᒥᑦ ᐸᖅᓴᐃᓇᓱᑦᑐᑦ ᐃᓅᓕᐊᖃᕋᓱᒃᑐᑦ 
ᐱᓕᕆᓂᖏᑦ ᓱᒃᑲᐃᑎᑕᐅᔪᓐᓇᒻᒪᑕ ᓯᓚᓗᓗᐊᖅᑐᒧᑦ, ᓄᓇᐅᑉ ᐱᔭᕆᑐᓂᐊᓄᑦ, ᖃᖓᑕᓲᑉ ᐊᑐᐃᓐᓇᐅᓂᖓᓐᓄᑦ 
ᐅᕝᕙᓗ ᐃᖅᑲᓇᐃᔭᖅᑎᑦ ᐊᑐᐃᓐᓇᐅᓂᖏᓄᑦ. ᑕᒪᒃᑯᓄᖓ ᐱᔭᕆᑐᔪᓄᑦ ᓴᐳᔾᔨᓇᓱᒍᑎᓄᑦ, ᓯᓚᑖᓂᑦ ᓄᓇᕘᑉ 
ᑎᑭᓴᖅᑐᖃᕆᐊᖃᕋᔭᖅᑐᖅ.  
ᐅᕙᑦᑎᓂᒃ ᐃᑲᔪᕈᓐᓇᖁᓪᓗᑎᑦ ᐃᒻᒥᓂᓪᓗ, ᐃᒪᒋᐊᕆᑦ:
• ᐃᒻᒥᒃᑯᑦ ᐊᐅᓚᑦᑎᐊᕈᓐᓇᓪᓗᑎᑦ 

ᑲᒪᒋᑦᑎᐊᕈᓐᓇᓪᓗᑎᓪᓗ 
ᐅᓗᕆᐊᓇᖅᑕᐃᓕᒪᔪᒦᓐᓂᓐᓄᑦ;

• ᐱᓯᒪᑦᑎᐊᖅᑕᐃᓐᓇᕆᓗᒋᑦ ᐱᖁᑎᒋᔭᕆᐊᓕᑎᑦ, 
ᖃᐅᔨᒪᓂᑎᑦ, ᐊᔪᓐᖏᓐᓂᑎᑦ ᐊᒻᒪᑦᑕᐅᖅ ᑎᒥᐅᑉ 
ᐱᓕᒪᑦᑎᐊᓐᓂᖓ;

• ᐃᓱᒪᒋᓗᒋᑦ ᑭᒃᑯᓕᒫᓄᑦ ᑐᓴᒐᔅᓴᐃᑦ 
ᐅᓗᕆᐊᓇᖅᑕᐃᓕᒪᓂᒻᒧᑦ ᐅᖃᐅᔾᔨᒋᐊᕈᑎᓪᓗ 
ᑐᓐᓂᕆᓯᒪᔭᒃᑲ by ᑲᓇᑕᐅᑉ 

ᒥᕐᖑᐃᖅᓯᕝᕕᓕᕆᔨᒃᑯᖏᑦ;
• ᑐᓴᕋᓱᐊᒃᑲᓐᓂᕆᑦ ᐃᖅᑲᓴᐃᔭᖅᑎᑦᑎᓐᓂᒃ 

ᖃᐅᔨᒪᓐᖏᒃᑯᕕᑦ ᖃᓄᐃᑦᑑᓂᖏᑕ 
ᑕᑯᔅᓴᕈᑐᐃᓐᓇᕆᐊᓖᑦ;

• ᒪᓕᑦᑎᐊᓪᓗᒋᑦ ᑭᒃᑯᓕᒫᓄᑦ 
ᐅᓗᕆᐊᓇᖅᑕᐃᓕᒪᓂᒻᒧᑦ ᐊᑎᓕᐅᕆᓃᑦ 
ᐊᑎᒻᒥᓪᓗ ᐲᖅᓯᔾᔪᑎᑦ;

• ᐸᓐᓇᓯᒪᑦᑎᐊᓪᓗᑎᑦ ᑐᐊᕕᓐᓇᖅᑐᓄᑦ (ᑎᒥᒃᑯᑦ, 
ᐆᒪᔪᓄᑦ ᐅᕝᕙᓗ ᓯᓚᒧᑦ ᐊᒃᑐᐊᔪᑦ).

ᖃᖓᓕ ᕿᓂᓯᒋᐊᕋᔭᖅᐸᑦ?
ᐸᖅᓴᐃᔨᑦ ᐃᓅᓕᓇᓱᐊᖅᑐᓪᓗ ᐱᓕᕆᒋᐊᓯᒐᔭᖅᑐᑦ ᐱᓂᕐᓗᓐᓂᒻᒧᑦ ᑐᓴᖅᑎᑕᐅᒍᑎᒃ ᐅᕝᕙᓗ ᑖᒃᑯᐊ 
ᐊᐅᓪᓚᖅᓯᒪᔪᑦ ᐅᑎᖅᓯᒪᓐᖏᒃᑯᑎᒃ ᓴᖅᑭᖏᒃᑯᑎᒃ ᐊᑎᓕᐅᖅᓯᒪᔭᓂ ᐲᖅᓯᒪᖏᓪᓗᒍ ᑖᒃᑯᐊᓗ 
ᓯᕗᓪᓕᖅᐹᒥᒃ ᖃᐅᔨᒋᐊᕈᑕᐅᔪᑦ ᓴᖅᑮᒍᑎᒃ ᑭᖑᕙᖅᓯᒪᓂᖏᓐᓂᒃ. ᑕᐃᒪᓕ ᑭᖑᕙᖅᓯᒪᒍᑎᒃ ᐊᐅᓪᓚᖅᓯᒪᔪᑦ, 
ᕿᓂᓪᓚᕆᒋᐊᓐᖏᑐᐃᓐᓇᕆᐊᓖᑦ ᑭᓯᐊᓂ 48 ᐃᑲᕐᕋᑦ ᐊᓂᒍᕈᑎᒃ ᐊᑎᓕᐅᖅᓯᒪᔭᓂ ᐲᕐᕕᖓᑕ ᐃᓪᓗᐊᓂᒃ.  

ᑐᐊᕕᓐᓇᖅᑐᖅᑕᖃᑳᓪᓚᒃᑯᔅᓯ
ᐅᖄᓚᓯᐅᒃ ᑐᐊᕕᓐᓇᖅᑐᒃᑯᑦ ᑐᓴᖅᑎᑦᑎᔨᖏᑕ ᐅᖄᓚᐅᑎᖓ 

(780) 852 3100
ᐅᓇ ᐅᖄᓚᐅᑦ ᓈᓚᑦᑕᐅᓲᖅ 24-ᓄᑦ ᐃᑲᕐᕋᓄᑦ ᐅᓪᓗᓕᒫᖅ 

ᐱᐅᒍᖅᑕᐃᓕᑦᑎᐊᕆᑦ ᐊᑎᓕᐅᖅᓯᒪᔭᖅ ᐲᓪᓗᒍ!
ᐳᓚᕋᑏᑦ ᐊᑎᓕᐅᖅᓯᒪᔭᒥᓂᒃ ᐲᖅᓯᓐᖏᑦᑐᑦ ᐱᔭᕆᐊᖃᖅᑐᖃᓐᖏᑎᓪᓗᒍ ᐊᔅᓱᕈᐃᑐᐃᓐᓇᖅᐳᑦ ᐃᓱᖃᖅᑎᓪᓗᒋᑦ 
ᐊᑐᕋᔅᓴᕗᑦ ᐸᖅᓴᐃᔨᑦ ᐃᓅᓕᐊᕆᔨᕗᓪᓗ. ᐃᖅᑲᓇᐃᔭᖅᑎᑦ ᓴᐳᔾᔨᔭᖅᑐᖅᑐᓪᓗ ᐅᓗᕆᐊᓇᖅᑐᒦᓕᖅᑎᑕᔅᓴᐅᕗᑦ 
ᐊᓯᖓᒍᓪᓗ ᐱᑕᖃᕈᓂ ᑐᐊᕕᓐᓇᓪᓚᑦᑖᖅᑐᒥᒃ ᐊᑐᐃᓐᓇᐅᔪᓐᓃᖅᑎᑦᑎᔭᒻᒪᑕ. ᐅᐸᒍᑎᓂᒻᒥᒃ ᐅᖄᓚᓂᒻᒥᓪᓘᓐᓃᑦ 
ᐊᒡᓚᒡᕕᑦᑎᓐᓄᑦ ᑲᓇᑕᐅᑉ ᒥᕐᖑᐃᖅᓯᕝᕕᓕᕆᔨᒃᑯᖏᑦ ᐅᑎᖅᓯᒪᓕᑐᐊᕈᕕᑦ ᒥᕐᖑᐃᖅᓯᕝᕕᒻᒥᑦ.

ᖃᖓᑕᓲᒃᑯᑦ ᐃᑲᔪᕈᑏᑦ
• ᖀᓇᐅᔭᓕᐅᕋᓱᑦᑐᑐᐊᑦ ᖃᖓᑕᓲᑦ ᐊᑐᐃᓐᓇᐅᓲᖑᕗᑦ ᒥᑦᑎᒪᑕᓕᒻᒥ ᐃᒃᐱᐊᔪᒻᒥᓗ
• ᖃᖓᑕᓲᒥᒃ ᐊᑐᐃᓐᓇᐅᓂᐅᔪᑦ ᑭᖑᕙᖅᓯᒪᔪᓐᓇᖅᐳᑦ, ᐃᓛᓐᓂᒃᑯᑦ ᐅᓪᓗᒐᓵᓗᓐᓄᑦ, ᐱᓪᓗᒋᑦ 

ᒥᑦᑐᓐᓇᖏᓐᓂᖏᑦ, ᓯᓚᐅᑉ ᐃᓕᖅᑯᓯᕆᔭᖏᑦ ᐅᕝᕙᓗ ᐊᓄᕌᓗᐊᓐᓂᕆᔭᖓ.
• ᖃᖓᑕᓲᑦ ᒥᑦᑐᓐᓇᓐᖏᓚᑦ ᓄᓇᐃᓐᓇᒻᒥᑦ ᓄᓇᖓ ᒥᕝᕕᔅᓴᖃᑦᑎᐊᓐᖏᑐᐊᕈᓂ ᐅᓗᕆᐊᓇᖏᑦᑐᒥᒃ. 

ᓇᓄᐃᓪᓗ ᐊᓯᖏᓪᓗ ᓂᕐᔪᑏᑦ 
ᓇᓄᐃᑦ ᖃᖓᑐᐃᓐᓇᑦᑎᐊᖅ ᑕᑯᔭᐅᔪᓐᓇᓐᒪᑕ ᐊᕐᕌᒎᑉ ᐃᓗᐊᒍᑦ ᓇᒥᑐᐃᓐᓇᑦᑎᐊᓪᓗ ᐃᓗᐊᒍᑦ 
ᒥᕐᖑᐃᖅᓯᕝᕕᐅᑉ, ᐃᓚᒋᓪᓗᒋᑦ ᓯᕐᒦᑦ. 

ᐃᓄᒋᐊᓐᓂᖅᓴᐅᒍᔅᓯ ᑲᑎᓐᖓᔪᑦ, ᓇᓄᓐᓄᑦ ᐅᐸᒍᑎᔭᐅᖏᓐᓂᖅᓴᐅᓂᐊᖅᐳᑦ. ᓇᓄᐃᑦ ᐱᑕᖃᒐᔪᓐᓂᖅᐹᖑᕗᑦ 
ᓯᐅᕋᓕᐅᑉ ᓯᒡᔭᖏᒍᑦ ᑕᓪᓗᕈᑎᐅᑉ ᓯᒡᔭᖏᓄᑦ ᐊᒻᒪᑦᑕᐅᖅ ᐅᐊᖕᓇᖓᒍᑦ, ᐱᖓᓐᓇᖓᒍᑦ ᐊᒻᒪᓗ ᑲᓇᓐᓇᖓᒍᑦ 
ᓯᒡᔭᖏᑕ ᒥᑦᑎᑕᒪᓕᐅᑉ ᐊᑭᐊᖓᒍᑦ. ᐅᔾᔨᖅᓴᓗᐊᕆᐊᖃᖅᐳᓯ ᒪᔾᔨ/ᐃᐳᕈᒥᑦ ᐊᓐᓇᓪᓗᐃᑦ ᐊᑎᖅᑕᓖᑦ ᑎᓯᒥᓂᒃ 
ᐊᓂᐊᕙᓪᓕᐊᓕᖅᑎᓪᓗᒋᑦ ᐊᒻᒪᓗ ᔪᓚᐃᒥᑦ ᐅᒃᑐᐱᕆᒧᑦ ᑐᕙᐃᔭᖅᓯᒪᑎᓪᓗᒍ ᓇᓄᐃᑦ ᓄᓈᖅᓯᒪᑎᓪᓗᒋᑦ 
ᓯᑯᖃᖏᓐᓂᖓᓄᑦ. 

ᑐᑭᓯᒋᐊᕈᑎᔅᓴᒃᑲᓐᓂᓐᓄᑦ, ᐅᖃᖃᑎᒋᒃᑭᑦ ᐃᖅᑲᓇᐃᔭᖅᑎᕗᑦ ᒥᕐᖑᐃᖅᓯᕝᕕᒻᒥ, ᐅᖃᓕᒫᓗᒍ ᐅᓗᕆᐊᓇᖏᑦᑐᒥᒃ 
ᐊᐅᓪᓚᖅᓯᒪᓂᖅ ᓇᓄᖃᖅᑐᒥᑦ ᓄᓇᓂᒃ ᐊᒻᒪᑦᑕᐅᖅ ᑕᕐᕆᔭᓪᓗᒍ ᐅᓇ ᓇᓄᐃᑦ: ᐊᑐᕆᐊᓖᑦ ᐅᓗᕆᐊᓇᖏᑦᑐᒥᒃ 
ᐊᐅᓪᓚᖅᓯᒪᔪᒪᓗᓂ ᑕᐃᑲᓂ ᐊᒡᓚᒡᕕᑦᑎᓐᓂ ᐅᕝᕙᓗ ᖃᕆᓴᐅᔭᒃᑯᑦ ᑕᕐᕆᔭᓪᓗᒍ ᐅᕙᓂ 
www.distributionaccess.com. 

ᖁᐃᓕᖅᑕᒍᕕᑦ ᓇᓄᓐᓂᒃ, ᐅᕝᕙᓗ ᑲᒪᒋᔭᕆᐊᓕᑎᑦ ᓴᐱᕈᕕᒋᑦ, ᐃᓱᒪᒋᔭᖃᓯᐅᑎᒃᑭᑦ ᐃᓄᒋᐊᓂᒃ ᐃᓚᐅᓃᑦ 
ᐱᓱᒃᑎᖃᓪᓗᑎᒃ. ᐱᓱᒃᑏᑦ ᖃᐅᔨᒪᓂᖃᑦᑎᐊᖅᑐᑦ ᐊᑐᓕᒪᓪᓗᑎᓪᓗ ᓄᓇᓂᒃ ᓇᓄᖅᓯᕕᐅᓲᓂᒃ. ᐱᓱᒃᑎᒥᒃ 
ᐊᑭᓖᓂᐊᓕᕈᕕᑦ, ᐊᐱᕆᒃᑭᑦ ᖃᓄᑎᒋ ᐊᑐᖅᓯᒪᓂᖃᒻᒪᖔᑕ. ᖃᓄᖅ ᓇᓄᓐᓂᒃ ᑎᑭᕋᖅᑕᐅᑦᑎᐊᓕᒪᒐᔭᒻᒪᖔᒻᒥᒃ 
ᐊᒻᒪᓗ ᓇᓄᖅᓯᒍᑎᒃ ᖃᓄᐃᑦᑐᓂᒃ ᐱᓕᕆᓇᓱᐊᕋᔭᒻᒪᖔᑦ. 

ᓇᓄᖅᓯᔭᕌᖓᔅᓯ ᐅᓂᒃᑳᕆᕙᓪᓗᓯᐅᒃ
ᓇᓄᖅᓯᔭᓯ, ᑐᒥᓯᔭᓯ ᐊᒻᒪ ᐃᓂᓕᐅᖅᓯᒪᔪᑦ ᐅᓂᒃᑳᕆᑲᐅᑎᒋᕙᓪᓗᒋᑦ ᑲᓇᑕᐅᑉ ᒥᕐᖑᐃᖅᓯᕝᕕᓕᕆᔨᒃᑯᖏᑕ 

ᐃᖅᑲᓇᐃᔭᖅᑎᖏᓄᑦ ᐅᖄᓚᐅᑎᒃᑯᑦ ᐅᕝᕙᓘᓐᓃᑦ ᖁᒻᒧᒃᑎᑕᐅᓯᒪᔪᒃᑯᑦ ᐅᖄᓚᐅᑎᒃᑯᑦ. 

ᑎᕆᒐᓂᐊᓪᓗ ᐊᒪᕈᐃᓪᓗ ᐱᖦᖤᓐᖏᓴᕈᓐᓇᖅᐳᑦ. ᐅᐸᒍᑎᑎᑦᑎᑕᐃᓕᒋᑦᑎ. ᐅᔾᔨᖅᓴᓗᐊᒃᑲᓐᓂᕆᐊᓕᒃ ᐆᒪᔪᑦ 
“ᐃᖅᓯᓇᖅᑰᔨᖏᒃᑯᑦ” ᐅᕝᕙᓗ “ᑎᒍᐊᕆᔭᐅᓕᒪᖅᑰᔨᒍᑎᒃ”. 

ᑎᖕᒥᐊᓪᓗ ᐆᒪᔪᓕᒫᑦ ᓄᔪᐃᓯᕈᓐᓇᒻᒪᑕ ᒪᑐᐃᕈᑎᔭᓄᑦ ᐊᑐᓯᑲᐅᑎᒋᔭᑦᑐᑦ. ᕿᒪᐃᑐᐊᕈᕕᑦ ᓂᕿᒥᒃ 
ᓂᖃᐅᔭᐅᓂᐊᖅᑐᖅ ᐊᒻᒪᓗ ᕿᓐᓂᓯᒪᔪᑦ ᐅᕿᓗᐊᕈᑎᒃ ᕿᓐᓂᖅᓱᖅᑕᐅᒐᔭᖅᖢᑎᒃ. ᐅᔾᔨᖅᓱᖃᑦᑕᕆᑦᑎ ᓂᕿᓯ 
ᐊᒃᑕᑯᓯᓗ ᐱᔾᔭᐃᖅᓯᒪᓂᖏᓂᒃ ᐊᑐᐃᓐᓇᐅᑎᖏᓪᓗᒋᑦ. 

ᐊᐃᕖᑦ ᐊᕐᕖᓪᓗ ᐃᖅᓯᓇᕈᓐᓇᖅᐳᑦ ᐅᒥᐊᒻᒥᓪᓗ ᑭᓐᖑᑎᑦᑎᔪᓐᓇᖅᖢᑎᒃ. ᐅᖓᓯᔅᓴᑦᑎᐊᕆᑦ ᑕᒪᒃᑯᓂᖓ.

ᑕᒪᐃᓐᓄᑦ ᒪᓕᒐᕆᓗᒍ ᐆᒪᔪᓕᒫᑦ ᑕᑯᔭᓯ ᐸᕝᕕᓵᕆᖏᓪᓗᒋᑦ ᐅᐸᒍᑎᓗᐊᖅᐸᖏᓪᓗᓯ ᐃᖅᑲᐅᒪᓗᓯᓗ 
ᐱᖁᔭᓂᒃ ᓱᕋᐃᓂᖓ ᐊᑦᑐᐊᑲᑕᓐᓂᒻᒥᒃ, ᕿᒥᕆᓂᒻᒥᒃ ᐅᕝᕙᓗ ᓇᕆᐊᖅᑎᑦᑎᓂᒻᒥᒃ ᐆᒪᔪᓂᒃ ᐃᓗᐊᒍᑦ ᑲᓇᑕᐅᑉ 
ᒥᕐᖑᐃᖅᓯᕝᕕᖏᓐᓂ.

ᐊᔾᔨᓐᖑᐊᖅ: Paula Hughson



ᐱᓂᓪᓗᒍᑎᔅᓴᓂᒃ ᒥᑭᓕᕆᑎᑦᑎᓂᖅ 
ᐊᑐᖅᓯᒪᓂᖏᓐᓂᒃ ᑎᑭᐅᒪᔭᐅᔭᕆᐊᓖᑦ 

ᑲᔾᔭᐅᓴᒋᐊᖅᓯᒪᔪᑦ ᐱᓱᑦᑎᑦ ᐊᔪᓐᖏᑦᑐᖃᐅᖅᑐᖃᕆᐊᓖᑦ ᐊᔪᓐᖏᓐᓂᓐᓂᒃ ᓄᓇᐃᓐᓇᒻᒥᒃ ᐋᓐᓂᖅᑐᓕᕆᔾᔪᑎᓂᒃ 
ᑕᒪᐃᑕᓗ ᐸᓐᓇᔅᓯᒪᓗᑎᒃ ᑐᐊᕕᓐᓇᖅᑐᓕᒫᖑᔪᓐᓇᖅᑐᓂᒃ ᑎᒥᒃᑯᑦ, ᐆᒪᔪᓄᑦ ᐅᕝᕙᓗ ᓯᓚᑦᑎᐊᕙᐅᖏᓐᓂᖓᓄᑦ 
ᑐᐊᕕᓐᓇᕈᓐᓇᖅᑐᓂᒃ. ᓇᓪᓕᐊᑐᐃᓐᓇᖅ ᐱᓱᖃᑕᐅᔪᖅ ᖃᐅᔨᒪᓐᖏᑕᖃᕈᑎᒃ ᐊᔪᕋᓱᒋᒍᑎᓪᓘᓐᓃᑦ, ᐃᓱᒪᒋᓗᒍ 
ᐱᓱᒃᑎᒥᒃ ᐃᓚᐅᑎᑦᑎᒋᐊᖓᓐᓂᒃ. ᐱᓱᒃᑎᑦ ᓇᑭᑦ ᐱᔭᐅᔪᓐᓇᕐᒪᖔᖏᑕ ᓇᓗᓇᐃᖅᓯᒪᔪᖅᑕᓕᒃ ᑕᕝᕙᓂ 
ᑐᑭᓯᒋᐊᕈᑎᔅᓴᐅᔪᓂᒃ ᑎᑎᕋᖅᓯᒪᔪᓂᒃ.

ᑐᓴᐅᒪᖃᑦᑕᐅᑎᔾᔪᑏᑦ
ᖃᐅᔨᒪᖁᔨᕗᒍᑦ ᑖᒃᑯᐊᓕᒫᖅ ᐊᑐᖁᔭᐅᔫᒐᓗᐊᑦ ᑐᓴᐅᒪᖃᑦᑕᐅᑎᔾᔪᑎ ᐱᐅᖏᓐᓈᓗᒍᓐᓇᖏᒻᒪᑕ ᐃᓛᓂᓗ 
ᓯᓚᒧᑦ ᑐᓴᖅᓴᐅᔪᓐᓇᐃᓕᓇᖅᖢᓂ ᑕᒪᐃᓐᓅᒐᓗᐊᖅ. ᐃᓛᓐᓂᒃᑯᑦ ᑐᓴᖅᓴᐅᔪᓐᓇᖏᒃᑯᕕᑦ ᖁᑦᑎᓐᓂᖅᓴᒧᑦ 
ᓇᓯᐸᒃᑯᕕᑦ ᐅᖄᓚᐅᑦ ᑐᓴᖅᑕᐅᔪᓐᓇᓐᓂᖅᓴᖅ. ᐃᓛᓐᓂᒃᑯᑦ ᐱᔭᕆᐊᑐᔪᓐᓇᒻᒪᑦ ᐅᖄᓚᓇᓱᐊᖅᖢᓂ ᓄᓇᑐᒍᓂᓗ 
ᑲᑉᐱᐊᓇᖅᓯᔪᓐᓇᖅᖢᓂ ᐊᑯᓂᐊᓪᓗᓂᓗ, ᐅᔾᔨᖅᓱᑦᑎᐊᖃᑦᑕᕆᑦ ᓇᓯᐸᒐᓱᓕᕌᖓᕕᑦ. ᑕᒪᐃᓐᓄᑦ ᕚᑐᖃᓲᖑᔪᓄᑦ, 
ᖃᐅᔨᒪᖃᑦᑕᕆᑦ ᓄᑭᖃᓐᓂᖓ ᑲᑕᔅᓯᒪᑎᓪᓗᒍ ᐊᔪᓕᕈᑕᐅᔪᓐᓇᕆᕗᑦ. 

ᓯᕐᒥᓕᒃ ᑲᓇᑕᐅᑉ ᒥᕐᖑᐃᖅᓯᕝᕕᖓ ᖃᓂᔅᓴᕋᒥ ᓂᐱᖃᓐᓇᐅᒻᒧᑦ ᓇᓗᓇᐃᒃᑯᑕᑦ ᑐᑮᕈᑎᓲᖑᓪᓗᑎᒃ. 
ᖁᒻᒧᑦᑎᑕᐅᓯᒪᔪᑎᒍᑦ ᑕᒻᒪᖅᓯᕇᒃᑯᑎᑦ ᐱᐅᓛᖑᓪᓗᑎᒃ ᓇᕈᓇᒐᓱᑦᑐᓄᑦ ᓄᓇᖏᒍᑦ. ᐃᖅᑲᐅᒪᒋᑦ 
ᕚᑐᐃᑦ ᓂᓪᓕᑎᓗᐊᖅᑕᐃᓕᒪᒋᐊᓖᑦ ᐃᓛᓐᓂᓗ ᐱᐅᓛᖑᒐᓗᐊᑦ ᐱᐅᔪᓐᓂᓲᖑᒋᕗᑦ. ᑯᖑᕝᕕᐅᑎᔅᓴᒥᒃ 
ᓇᔅᓴᐃᓐᓇᐅᔭᓪᓗᑎᑦ ᐱᐅᔪᓂᓪᓗ ᓄᓇᓐᖑᐊᓂᒃ. 

ᖁᒻᒧᑎᑕᐅᓯᒪᔪᒃᑯᑦ ᐅᖄᓚᐅᑎᑦ ᓂᕈᐊᖅᑕᐅᓯᒪᒋᕗᑦ ᐅᖄᓚᔾᔪᑎᓄᑦ ᑐᓴᖅᑎᑦᑎᔾᔪᑕᐅᔪᓐᓇᓛᖑᓂᖏᓄᑦ. 
ᐅᖄᓚᐅᑏᑦ ᐊᑐᕋᔅᓴᐅᕗᖅ ᑐᐊᕕᓐᓇᖅᑐᑎᒍᑦ ᐃᑲᔪᖅᑕᐅᔪᒪᓗᑎᑦ ᐅᖄᓚᔪᓐᓇᓪᓗᑎᑦ 24 ᐃᑲᕐᕋᓄᑦ ᐅᓪᓗᓕᒫᖅ. 
ᓯᕗᓂᐊᒍᑦ ᑎᑭᓐᓂᔅᓴᕕᑦ ᐱᓯᒪᑦᑎᖁᔨᒐᓗᐊᖅᑐᒍᑦ ᖁᒻᒧᑎᑕᐅᓯᒪᔪᒃᑯᑦ ᐅᖄᓚᐅᑎᒥᒃ.  

ᐃᕆᑎᐊᒻ ᐅᖄᓚᐅᑎᖏᑦ ᐱᐅᓛᖑᔪᒥᒃ ᐊᐅᓚᓂᖃᓲᖑᔪᑦ ᓄᓇᖏᒍᑦ ᓯᕐᒥᓕᐅᑉ ᑭᓯᐊᓂ ᐊᓯᖏᑦ 
ᐊᑐᕋᔅᓴᐅᒻᒥᔪᑦ. ᐅᔾᔨᖅᓱᕆᑦ ᕚᑦᑐᒃᑲᓐᓂᓐᓂᒃ ᓇᔅᓴᕋᓗᐊᒻᒪᖔᖅᐱᑦ. ᑕᒪᒃᑯᐊ ᓯᕿᓂᒻᒧᑦ ᓂᒃᑭᔅᓴᐅᑏᑦ ᕚᑐᓕᓄᑦ 
ᐊᑐᖁᔭᐅᓯᒪᒻᒥᔪᑦ. ᖃᐅᔨᒪᑦᑎᐊᓪᓗᒋᑦ ᑐᐊᕕᓐᓇᖅᑐᓄᑦ ᐅᖄᓚᔭᕆᐊᓖᑦ ᐊᒻᒪᓗ ᐅᖄᓚᐅᑎᓐᓄᑦ ᓇᕿᑦᑕᓪᓗᒍ 
ᑕᐃᒍᖅᓯᒪᓗᓂ ᓇᕿᑕᐅᑐᐃᓐᓇᕆᐊᖃᓕᓪᓗᓂ. 

ᓯᐸᐊᑦ ᐊᑐᖅᑕᐅᔪᓐᓇᕆᕗᑦ ᐃᓚᒋᔭᑎᓪᓗ ᐱᖃᓐᓇᕆᔭᑎᓪᓘᓐᓃᑦ ᑕᑯᓇᒍᓐᓇᖅᖢᑎᒃ ᑎᑭᑉᐸᓪᓕᐊᔭᓐᓂᒃ 
ᓇᕈᑎᓪᓗᑎᑦ ᑐᐊᕕᓐᓇᖅᑐᖃᓕᕈᓂᓗ ᑐᓴᖅᑎᑦᑎᔾᔪᑕᐅᔪᓐᓇᖅᖢᑎᒃ. ᑖᒃᑯᐊ ᑎᐅᕕᓐᓇᖅᑐᒧᑦ ᑐᓴᖅᑎᑦᑎᔾᔪᑎᖏᑦ 
ᐱᔭᐅᓲᖑᔪᑦ ᑲᓇᑕᐅᑉ ᐅᓇᑕᖅᑐᔅᓴᖏᓐᓄᑦ ᐱᔭᐅᒍᑎᓪᓗ ᑐᐊᕕᓐᓇᖅᑐᒃᑯᑦ ᐸᖅᓴᐃᓇᓱᐊᓕᓲᖑᓪᓗᑎᒃ. 
ᐱᒋᐊᖅᑎᑕᐅᒍᓂ ᐅᑎᖅᑎᑕᔅᓴᐅᖏᑦᑐᖅ; ᑭᓯᐊᓂ ᐊᔪᓐᓇᓪᓚᕆᑦᑐᒦᓕᖅᑐᓄᑦ ᐊᑐᖅᑕᐅᔭᕆᐊᓖᑦ. ᐃᓚᖏᒍᑦ 
ᓄᓇᖏᑕ ᒥᕐᖑᐃᖅᓯᕝᕕᐅᑉ, ᐃᓛᓐᓂᒃᑯᑦ ᑐᓴᖅᑕᐅᓂᖓ ᑭᒡᓕᖃᓕᔭᒻᒪᑦ ᓇᒧᓐᖓᓐᓂᕆᔭᕕᑦ ᓇᓗᓇᐃᕈᑎᖏᑦ 
ᐱᔭᐅᓐᖏᑐᐃᓐᓇᕆᐊᖃᕆᓪᓗᑎᒃ. ᑖᓐᓇ ᐃᓚᒋᔭᓐᓄᑦ ᑐᓴᐅᒪᑎᓪᓗᒍ ᓄᓇᖏᑦ ᐃᓚᖏᑦ ᑕᑯᔅᓴᐅᖏᒻᒪᑕ 
ᖁᒻᒧᑦᑎᑕᐅᓯᒪᔪᓄᑦ ᐃᓱᒫᓗᓗᐊᓐᖏᓪᓗᑎᒃ ᐊᑯᓐᓂᐊᒍᑦ ᐱᑕᖃᓐᖏᓚᐅᑲᒃᑯᑎᒃ. ᑕᕝᕙᓂ ᐊᑎᓕᐅᖅᑕᐅᓕᕈᔅᓯ 
ᐊᑐᓐᓂᐊᖅᑕᕕᑦ ᓈᓴᐅᑎᖏᑦ ᐱᖃᓯᐅᑎᓂᐊᖅᑕᕗᑦ ᑐᑭᓯᓇᓱᐊᕆᐊᖃᓕᓐᓂᕈᑦᑕ ᓇᐅᒃᑰᓐᓂᕕᓂᓐᓄᑦ 
ᐱᓱᒃᑎᓪᓗᓯ ᑐᐊᕕᓐᓇᖅᑐᒨᕈᔅᓯᓘᓐᓃᑦ. 

ᐃᒻᒥᒧᑦ ᓇᓗᓇᐃᖅᓯᔾᔪᑏᑦ ᖁᒻᒧᑦᑎᑕᐅᓯᒪᔪᒃᑯᑦ (ᐱᓚᐱ) ᓇᔅᓴᖅᑕᐅᔪᓐᓇᕆᕗᑦ ᐃᓄᑭᑦᑐᑦ ᓄᓇᖏᓐᓄᑦ. 
ᑖᒃᑯᐊ ᓂᓪᓕᖅᑎᑕᐅᒑᖓᒥᒃ ᑐᓴᖅᑕᐅᓲᖑᓪᓗᑎᒃ ᑲᓇᑕᐅᑉ ᐅᓇᑕᖅᑐᒃᓴᖏᓐᓄᑦ ᑐᐊᕕᓐᓇᖅᑐᓕᕆᕝᕕᐊᓂ 
ᑐᕋᓐᑕᓐ, ᐋᓐᑎᐊᕆᔫᒥᑦ ᐸᖅᓴᐃᓇᓱᐊᓕᕋᔭᖅᖢᑎᒃ ᑕᐃᑲᓐᖓᑦ ᐱᔭᐅᑐᐊᕈᓂ ᑐᐊᕕᓐᓇᐅᑎᖓ. ᐱᒋᐊᖅᑎᑕᐅᒍᓂ 
ᐅᑎᖅᑎᑕᔅᓴᐅᖏᑦᑐᖅ; ᑭᓯᐊᓂ ᐊᔪᓐᓇᓪᓚᕆᑦᑐᒦᓕᖅᑐᓄᑦ ᐊᑐᖅᑕᐅᔭᕆᐊᓖᑦ. ᑖᓐᓇ ᐱᓕᐱ-ᖁᑏᑦ ᓈᓴᐅᑎᖓ 
ᐱᓯᒪᔭᐅᒐᓗᐊᒻᒪᖔᑦ ᖃᐅᔨᒋᐊᕆᑦ ᐅᖄᓚᓗᒋᑦ ᑲᓇᑕᐅᑉ ᐃᒻᒥᒧᑦ ᓇᓗᓇᖅᓯᔾᔪᑎ ᖁᒻᒧᑦᑎᑕᐅᓯᒪᔪᒃᑯᑦ 
ᓈᓴᐅᑎᓕᕆᕝᕕᖓᓂ ᐋᑐᕚᒥᑦ ᐅᕙᓂ (613) 992-0079 ᖃᕆᓴᐅᔭᒃᑯᓪᓘᓐᓃᑦ ᐅᕙᓂ 
www.registrecanadiendesbalises.forces.gc.ca. ᑲᓇᑕᐅᑉ ᐃᓗᐊᓂᑦ ᑕᒪᒃᑯᐊᑐᐊᖅ 
ᐱᓚᐱᑦ ᑐᐊᕕᓐᓇᖅᑐᒥᒃ ᑐᓴᖅᑎᑦᑎᔾᔪᑎᒥᒃ 406 MHz ᐊᑐᕋᔅᓴᑦᑐᐊᑦ. 20

ᐅᓗᕆᐊᓇᖅᑐᓂᒃ ᓱᓇᑐᐃᓐᓇᓂᒃ ᐊᐅᓪᓚᐅᔾᔨᓂᐊᓪᓗᑎᑦ 
ᑕᒪᒃᑯᐊ ᓇᔅᓴᓐᓂᐊᓪᓗᒋᑦ ᐊᑐᖅᓯᒪᔪᑦ ᓱᐴᔪᕋᓛᑦ ᐅᖅᓱᐊᓗᖃᐅᑎᓪᓗ, ᐃᖏᕐᕋᔪᓕᕆᔨᒃᑯᑦ ᑲᓇᑕᒥ 
ᐱᖁᔭᖃᐅᖅᑐᑦ ᑕᒪᒃᑯᐊ ᖃᖓᑕᓲᒃᑯ ᐅᓯᔭᐅᓂᖏᓐᓄᑦ. ᑐᑭᓯᒋᐊᕈᒪᒍᕕᑦ ᒪᓕᒋᐊᖃᖅᑕᐅᔪᓂᒃ ᖃᓄᓪᓗ 
ᐊᑐᕈᒪᔭᑎᑦ ᐅᓗᕆᐊᓇᓐᖏᑦᑐᒥᒃ ᐸᓐᓇᒍᓐᓇᒻᒪᖔᖅᐱᒋᑦ ᖃᖓᑕᓲᒃᑯᑦ ᐅᓯᔭᐅᔪᓐᓇᖁᓪᓗᒋᑦ ᐅᕗᖓ 
ᖃᕆᓴᐅᔭᒃᑯᑦ ᐅᐸᒍᑎᒋᑦ: www.tc.gc.ca/civilaviation/commerce/dangerousgoods/news/notices/menu.htm. 
ᐊᐱᖅᑯᑎᖃᕈᕕᑦ ᑕᒪᒃᑯᐊ ᐱᖁᔭᕋᓛᑦ ᒥᔅᓵᓄᑦ ᑐᓴᕋᓱᐊᕆᑦ ᖃᐅᔨᓴᖅᑎᒥᒃ. ᐅᕙᓂ ᑭᒃᑰᓂᖏᓐᓂᒃ ᓇᓂᓯᔭᔅᓴᖅ: 
www.tc.gc.ca/civilaviation/commerce/dangerousgoods/contact.htm.

ᐊᑐᓕᖁᔭᕗᑦ ᐅᑯᐊᑐᐊᖅ ᓄᑖᓪᓚᕇᑦ, ᐊᑐᖅᓯᒪᓐᖏᑦᑐᑦ ᓱᐴᔪᑦ ᐊᒻᒪᓗ ᓄᑖᑦ, ᐃᒪᖃᓐᖏᑦᑐᑦ 
ᐅᖅᓱᐊᓗᖃᐅᑏᑦ ᐃᓗᐊᓐᖏᓕᐅᕆᖁᓇᓯ ᖃᖓᑕᓲᒃᑯᑦ ᐊᐅᓪᓚᖅᓯᒪᓕᕈᔅᓯ. ᑖᒃᑯᐊ ᐴᖏᓄᑦ 
ᓱᕐᕌᔅᓯᒪᖏᓪᓗᒋᑦ ᓂᐅᕕᐅᑎᕕᓂᓯᓗ ᐊᑦᑕᑕᖅᑎᓪᓗᒋᑦ. ᑕᒪᒃᑯᐊᑦᑕᐅᖅ ᕿᒪᒋᐊᖃᑐᐃᓐᓇᕆᐊᓕᓯ 
ᓄᓇᓕᓐᓄᑦ ᐅᑎᖅᐸᓪᓕᐊᓕᕈᔅᓯ ᐊᖏᕐᕋᒧᑦ ᖃᖓᑕᓲᒃᑯᑦ. 

ᓇᓄᓐᓄᑦ ᕿᒫᑎᑦᑎᔾᔪᑎᑦ ᐊᒥᓱᓪᓗ ᓂᐱᖃᕈᑏᑦ ᕿᒫᑎᑦᑎᔾᔪᑎᑦ ᖃᖓᑕᓲᒃᑯᑦ 
ᐱᓯᒪᔭᐅᔭᕆᐊᖃᖏᑦᑎᐊᖅᑐᑦ.

ᐊᐅᓪᓚᖅᓯᒪᓃᑦ ᐱᔭᕆᑐᓗᐊᖁᖏᒃᑯᕕᐅᒃ, ᐊᑐᖁᔨᒐᓗᐊᖅᑐᒍᑦ ᓄᓇᓕᓐᓂᑦ ᓂᐅᕕᕋᖔᓪᓗᒋᑦ ᐅᖅᓱᔅᓴᐃᑦ 
ᓱᐴᔪᒻᒧᑦ ᐊᐅᓪᓚᕆᐊᕝᕕᒋᓂᐊᖅᑕᓐᓂᑦ ᕿᒪᓪᓗᒋᓪᓗ ᐊᒥᐊᒃᑯᖏᑦ ᓄᓇᓕᒻᒧᑦ ᖃᖓᑕᓚᐅᖏᓐᓂᓐᓂᑦ. ᓇᑉᑕᑦ 
ᓇᒥᑐᐃᓐᓇᖅ ᐱᔭᔅᓴᐅᔪᑦ ᓄᓇᓕᓐᓂᑦ ᑕᒪᐃᓐᓂᐸᓗᒃ. ᐃᓚᖏᑦ ᐳᓪᓚᓖᑦ ᐱᑕᖃᓚᐅᓲᑦ - ᑐᓴᕋᓱᐊᕆᑦ 
ᓂᐅᕕᕝᕕᓐᓂᑦ ᐱᑕᖃᒻᒪᖔᖏᑕ ᓯᕗᓂᐊᒍᑦ. ᐊᐅᓪᓚᐅᔾᔨᔩᑦ ᑕᒪᐃᓐᓂᒃ ᓄᓇᓕᓐᓂᑦ ᐱᓲᖑᒻᒥᔪᑦ ᓇᑉᑕᒥᒃ 
ᓱᐴᔪᖅᓯᐅᑎᒥᒃ. ᖃᐅᔨᒋᐊᒻᒥᓗᑎᑦ ᐊᐅᓪᓚᐅᔾᔨᔨᓂᒃ ᓂᐅᕕᕝᕕᓂᓪᓗ ᑕᒪᒃᑯᐊ ᓇᓄᓐᓄᑦ ᕿᒫᑎᑦᑎᔾᔪᑏᑦ 
ᐊᑐᐃᓐᓇᐅᒻᒪᖔᑕ ᓂᐅᕕᕋᔅᓴᐅᒻᒪᖔᑕᓗ. ᓂᐅᕕᕋᔅᓴᐃᑦ ᕿᒫᑎᑦᑎᔾᔪᑏᑦ ᐱᑕᖃᒐᔪᓐᖏᓚᑦ ᐅᑭᐅᖅᑕᖅᑐᒥ; 
ᖃᐅᔨᒋᐊᖅᑳᓪᓗᓯ ᓯᕗᓂᐊᒍᑦ ᐱᑕᖃᓐᓂᖏᑕ ᕿᒫᑎᑦᑎᔾᔪᑏᑦ ᓇᔅᓴᕈᒪᒍᕕᒋᑦ. 

ᐅᓇ ᐅᔾᔨᕆᓯᐅᒃ: ᑕᒪᓐᓇ ᐃᓗᐊᓐᖏᓕᐅᕈᑎᐅᓂᖓᓄᑦ ᐅᓗᕆᐊᓇᖅᑐᓂᒃ ᖃᖓᑕᓲᒃᑰᖅᑎᑦᑎᓂᖓᓄᑦ, 
ᓯᕐᒥᓕᒃ ᐱᓯᒪᔪᖅ ᐅᓄᓐᖏᑦᑐᓂᒃ ᓇᓄᓐᓄᑦ ᕿᒫᑎᑦᑎᔾᔪᑎᓂᒃ ᐊᑐᕋᔅᓴᐅᔪᓂᒃ. ᐊᒡᓚᒡᕕᕗᑦ ᑐᓴᕆᐊᕝᕕᒋᓯᐅᒃ 
ᑐᑭᓯᒋᐊᒃᑲᓐᓂᕈᒪᒍᕕᑦ. 

ᐊᕙᑎᒥᒃ ᑲᒪᑦᑎᐊᕋᓱᐊᓐᓂᒻᒧᑦ ᐊᑐᖃᑦᑕᖁᔭᐅᔪᑦ 
• ᐱᓱᕝᕕᒋᓂᐊᖅᑕᓯ ᓂᕈᐊᖅᐸᓪᓗᒋᑦ ᑐᔾᔮᖅᓴᕋᐃᓐᖏᑦᑐᒃᑯᑦ ᓄᓇᒃᑯᑦ.
• ᓯᕕᖓᔪᒃᑯᑦ ᐱᓱᕋᔭᓐᓂᐊᕈᕕᑦ ᐊᑐᖅᐸᓪᓗᓯᐅᒃ ᖃᐃᓐᖒᓂᖏᑦ ᐊᐱᓯᒪᓂᖏᓪᓘᓐᓃᑦ.
• ᓂᕈᐊᓐᓂᐊᓕᕌᖓᕕᑦ ᑕᒻᒫᕝᕕᔅᓴᒥᒃ ᓄᓇᐃᑦ ᓂᕈᐊᖅᐸᓪᓗᒋᑦ ᐊᑐᖅᑕᐅᓂᕕᓂᖓᓂᒃ ᑕᑯᔅᓴᕈᖅᓴᕋᐃᖏᑦᑐᒃᑯᑦ, 

ᐱᓗᐊᖅᑐᒥᒃ ᑕᒻᒫᕝᕕᓪᓚᕆᖃᓐᓂᐊᓪᓗᓯ ᐅᕝᕙᓗ ᐃᓄᒋᐊᖑᔪᓄᑦ ᑐᐱᑲᑕᓐᓂᐊᖅᑐᓄᑦ.
• ᐊᑐᓗᐊᖅᑕᐃᓕᒪᓗᒋᑦ ᐅᐊᓴᐅᑎᑦ ᐊᒻᒪ, ᐊᑐᕆᐊᖃᕌᖓᔅᓯ ᐅᐊᓴᐅᑎᒥᒃ, ᐊᑐᖅᐸᓪᓗᓯᐅᒃ ᐊᐅᒍᓐᓇᑦᑎᐊᖅᑐᑦ 

ᐅᐊᓴᐅᑏᑦ. ᓂᕐᕆᓯᓄᑦ ᐊᒥᐊᒃᑯᔪᓪᓗ ᓂᕿᓕᐅᕈᑎᕕᓃᑦ ᐃᒥᖏᑦ ᑯᕕᔭᐅᔭᕆᐊᓖᑦ ᖃᓗᕋᖅᓯᒪᔪᒧᑦ 
ᐃᒪᐃᔭᐃᕝᕕᒻᒧᑦ ᐅᖓᓯᓪᓗᓂ ᑕᒻᒫᕝᕕᒋᔭᓯ ᐊᒻᒪᓗ 50 ᒦᑕᒥᒃ ᐅᖓᓯᓐᓂᖃᓪᓗᓂ ᐃᒪᖃᕝᕕᐅᔪᓕᒫᓂᒃ. 

• ᑭᓱᓕᒫᑦ ᐊᔾᔭᖅᑕᕕᓂᓯ ᓇᔅᓴᓪᓗᒋᑦ ᐅᑎᓕᕈᕕᑦ. ᑖᓐᓇ ᐃᓚᖃᖅᑐᖅ ᐃᖂᑎᕕᓂᔅᓯᓐᓂᒃ!
• ᓇᑉᐸᖅᓯᑲᑕᖁᔨᓐᖏᓚᒍᑦ (ᓇᓗᓇᐃᒃᑯᑕᖅ ᐅᕝᕙᓗ ᐃᓄᒃᓱᒃ), ᑎᒃᑯᐊᕈᑏᑦ, ᐊᒻᒪᓗ ᑎᑎᕋᑲᑕᓐᖏᓪᓗᓯ 

ᓯᐅᕋᒃᑯᑦ.
• ᐊᓇᑦᑕᐅᔪᑦ ᓴᐅᔭᐅᕙᓐᖏᓪᓗᑎᒃ ᓯᓚᐃᓐᓇᒻᒥᑦ ᓯᕿᓂᒻᒧᓪᓗ ᓄᖑᑉᐸᓪᓕᐊᓂᖅᓴᐅᒐᔭᒻᒪᑦ. 
• ᐊᓇᓐᓂᐊᕈᕕᑦ ᐅᖓᓯᒋᔭᐅᔪᒥᒃ ᐱᓱᕝᕕᐅᔪᒥᒃ ᐃᒪᖃᕝᕕᐅᔪᓂᓪᓗ ᐊᓇᖅᐸᓪᓗᑎᑦ.



ᐊᑭᓕᒐᔅᓴᑦ
ᐃᓯᕈᓐᓇᐅᑎᒧᑦ ᐊᑭᓕᒐᔅᓴᑦ ᐊᑭᓕᕆᐊᖃᖅᑕᐅᕗᑦ ᑕᒪᐃᓐᓄᐸᓗᒃ ᑲᓇᑕᐅᑉ ᒥᕐᖑᐃᖅᓯᕝᕕᖏᓐᓂᒃ. ᑕᒪᒃᑯᐊ 
ᑮᓇᐅᔭᑦ ᐊᕝᕗᖅᑕᐅᔪᑦ ᐃᓯᕈᓐᓇᐅᑎᖏᓐᓄᑦ ᐃᓗᐊᓃᖏᓐᓇᓲᖑᕗᑦ ᒥᕐᖑᐃᖅᓯᕝᕕᐅᑉ ᐊᑐᖅᑕᐅᓯᒪᔫᑉ 
ᐳᓚᕋᑎᓄᑦ. ᑖᓐᓇ ᑐᑭᓕᒃ ᐃᓯᑐᐊᕌᖓᕕᑦ ᒥᕐᖑᐃᖅᓯᕝᕕᒻᒧᑦ ᓯᕗᓂᔅᓴᖓᓄᑦ ᑐᖅᑯᐃᕙᓪᓕᐊᕗᑎᑦ 
ᐊᑐᖅᑕᐅᔪᓐᓇᖅᑐᔅᓴᓂᒃ - ᐊᒻᒪᓗ ᓯᕗᓂᐊᒍᑦ ᐳᓚᕋᖃᑦᑕᓛᖅᑐᓄᑦ ᐃᑲᔪᕈᑎᔅᓴᐅᔪᓄᑦ ᓴᖅᑭᑦᑎᖃᑕᐅᓗᑎᑦ. 
 
ᐊᕐᕌᒍᓕᒫᒧᑦ ᐅᑭᐅᖅᑕᖅᑐᒥᑦ ᒥᕐᖑᐃᖅᓯᕝᕕᒻᒥ ᐱᓱᑲᑕᒋᐊᓐᓂᒻᒧᑦ ᐊᑭᓕᐅᑎᖓ ᐊᑭᖃᖅᐳᖅ $147.20 (ᑲᓇᑕᐅᑉ) 
ᐊᑐᓂᑦ ᐃᓄᒻᒧᑦ (ᐊᑐᖅᑕᐅᓲᑦ ᐅᓪᓗᒐᓴᓄᑦ ᐊᐅᓪᓛᖅᓯᒪᔪᓄᑦ) ᐊᑭᓕᖅᑕᐅᔭᕆᐊᖃᖅᖢᓂ ᐊᑎᓕᐅᓯᒋᐊᕈᔅᓯ. 
ᖃᐅᑕᒫᖅ ᐊᑭᓕᒐᔅᓴᑦ ᐊᑐᓂᑦ ᐃᓄᒻᒧᑦ $24.50 (ᑲᓇᑕᐅᑉ) ᐱᑕᖃᒻᒥᔪᑦᑕᐅᖅ. (ᑖᒃᑯᐊ ᐊᑭᓕᒐᔅᓴᓕᒫᑦ 
ᐃᓚᖃᑲᐅᑎᒋᔪᑦ ᐊᑭᓕᕆᐊᓕᓐᓂᑦ ᑖᒃᓯᓂᒃ.) 

ᐊᕐᕌᒍᓕᒫᒧᑦ ᐅᑭᐅᖅᑕᖅᑐᒥᑦ ᒥᕐᖑᐃᖅᓯᕝᕕᒻᒥ ᐱᓱᑲᑕᒋᐊᓐᓂᒻᒧᑦ ᐃᓯᕈᓐᓇᐅᑦ ᐊᑐᕋᔅᓴᖅ ᓇᓪᓕᐊᑐᐃᓐᓇᓐᓂᒃ 
ᑲᓇᑕᐅᑉ ᒥᕐᖑᐃᖅᓯᕝᕕᖏᑦ/ᓴᓂᕝᕙᔅᓯᒪᔪᑦ ᓄᓇᕘᒥᑦ, ᓄᓇᑦᓯᐊᒥᑦ ᐊᒻᒪᓗ ᔫᑳᓐᒥᑦ, ᑭᓯᐊᓂ ᐅᑯᐊᒃ ᒃᓘᐊᓐ 
ᓇᐹᖅᑐᒥᓪᓗ ᐸᕙᓘᑉ ᑲᓇᑕᐅᑉ ᒥᕐᖑᐃᖅᓯᕝᕕᖏᓐᓂᒃ. 

ᑲᓇᑕᐅᑉ ᒥᕐᖑᐃᖅᓯᕝᕕᓕᕆᔨᒃᑯᖏᑕ ᖃᐅᔨᒋᐊᕈᑎᖏᑦ ᐃᓯᕈᓐᓇᐅᑎᑦ ᐊᑐᖅᑕᐅᓲᑦ ᒥᕐᖑᐃᖅᓯᕝᕕᒧᑦ 
ᐃᓱᕈᓐᓇᐅᑎᑦ ᐊᑭᓕᐅᑎᖏᓐᓄᑦ ᐊᑐᖅᑕᐅᓐᖏᓚᑦ ᓄᓇᕘᑉ ᑲᓇᑕᐅᑉ ᒥᕐᖑᐃᖅᓯᕝᕕᖁᑎᖏᓐᓂᑦ. 

ᒥᕐᖑᐃᖅᓯᕝᕕᐅᑉ ᐱᖁᔭᕋᓛᖏᑦ
ᑲᓇᑕᒥᑦ ᑲᓇᑕᐅᑉ ᒥᕐᖑᐃᖅᓯᕝᕕᖏᓐᓄᑦ ᐱᖁᔭᖅ ᐱᖁᔭᕋᓛᖏᓪᓗ, ᐊᐃᑉᐸᖃᖅᖢᑎᒃ ᐊᓯᖏᓐᓂᒃ 
ᒐᕙᒪᑐᖃᒃᑯᑦ ᐱᖁᔭᖏᓐᓂᒃ, ᓴᓇᔭᐅᓂᑰᕗᑦ ᓴᐳᒻᒥᕆᓇᓱᒃᖢᑎᒃ ᒥᐊᓂᕆᔭᖃᕋᓱᒃᖢᑎᓪᓗ ᓄᓇᖁᑎᑦᑎᓐᓂᒃ 
ᐃᓄᖏᑕᓗ ᓯᕗᓂᐊᒍᑦ ᐊᑐᖅᑕᕕᓂᖏᓐᓂᒃ. ᐅᑯᐊ ᑐᑭᒧᐊᒍᑎᒋᔭᕗᑦ ᓇᓗᓇᐃᖅᑕᕗᑦ ᐅᓗᕆᐊᓇᓐᖏᑦᑐᒥᒃ 
ᐃᖅᑲᐅᒪᔭᔅᓴᑦᑎᐊᒥᓪᓗ ᓄᓇᐃᓐᓇᒥᑦ ᐊᑐᖅᓯᒪᓂᖃᕈᓐᓇᖁᓪᓗᑎᑦ ᐳᓚᕋᑎᓪᓗᑎᑦ ᓯᕐᒥᓕᒃ ᑲᓇᑕᐅᑉ 
ᒥᕐᖑᐃᖅᓯᕝᕕᖓᓂᒃ.

• ᐊᑎᓕᐅᕆᐊᖃᖅᑐᑎᑦ ᐊᐅᓪᓚᓐᓂᐊᕈᕕᑦ ᒥᕐᖑᐃᖅᓯᕝᕕᓕᕆᔨᒃᑯᑦ ᐊᒡᓚᒡᕕᐊᓂᑦ ᒥᑦᑎᒪᑕᓕᒻᒥᑦ ᐊᒻᒪᓗ 
ᐊᑎᓕᐅᖅᓯᒪᔭᐃᑦ ᐲᕆᐊᖃᖅᖢᒍ ᐃᓯᖅᓯᒪᓂᕆᓂᐊᖅᑕᑦ ᐃᓱᓕᓯᒪᓕᑐᐊᕈᓂ.

• ᑕᒪᒻᒥᑦᑎᐊᖅ ᐊᒃᑕᑯᐃᑦ ᐅᑎᐅᔾᔭᐅᔭᕆᐊᖃᓲᑦ.
• ᑭᓇᑐᐃᓐᓇᖅ ᖁᑭᐅᑎᓕᔭᕆᐊᖃᓐᖏᓚᖅ ᒥᕐᖑᐃᖅᓯᕝᕕᐅᑉ ᐃᓗᐊᓂ.
• ᑲᓇᑕᐅᑉ ᒥᕐᖑᐃᖅᓯᕝᕕᓕᕆᔨᒃᑯᖏᑦ ᐱᔪᓐᓇᐅᑎᒥᒃ ᑐᓐᓂᕆᓯᔪᓐᓇᖅᑐᑦ ᐅᓯᔭᐅᓂᐊᖅᑐᒥᒃ ᖁᑭᐅᑎᒥᒃ 

ᐃᓗᐊᒍᑦ ᑲᓇᑕᐅᑉ ᒥᕐᖑᐃᖅᓯᕝᕕᖏᑕ. ᑐᓴᕆᐊᕆᑦ ᒥᕐᖑᐃᖅᓯᕝᕕᓕᕆᔨᒃᑯᑦ ᐊᒡᓚᒡᕕᐊᓄᑦ ᖃᐅᔨᒪᓗᑎᓪᓗ 
ᑕᖅᑮᓐᓄᑦ ᒪᕐᕉᓐᓄᑦ ᐱᔪᓐᓇᐅᑎᑦ ᕿᒥᕐᕈᔭᐅᔪᓐᓇᓲᖑᒻᒪᑕ.

• ᐃᑯᐊᓪᓚᐃᔪᖃᕆᐊᖃᓐᖏᓚᖅ ᒥᕐᖑᐃᖅᓯᕝᕕᐅᑉ ᐃᓗᐊᒍᑦ. 
• ᑎᒍᐊᖃᕈᕕᑦ ᕿᒥᑎᓪᓘᓐᓃᑦ ᐊᒃᖢᓈᖃᕆᐊᖃᖅᑐᑦ ᑕᐃᒪᓐᖓᓕᒫᖅ. 
• ᑭᓇᑐᐃᓐᓇᖅ ᐲᖅᓯᔭᕆᐊᖃᓐᖏᓚᖅ, ᐃᓚᓐᖓᐃᓗᓂ, ᓱᕋᐃᓗᓂ ᐅᕝᕙᓗ ᑐᖁᓴᐃᓗᓂ ᐱᕈᖅᑐᕕᓂᓐᓂᒃ 

ᐅᕝᕙᓗ ᓄᓇᐅᑉ ᐃᓚᒋᔭᖏᓐᓂᒃ ᒥᕐᖑᐃᖅᓯᕝᕕᒻᒥᑦ. 
• ᑭᓇᑐᐃᓐᓇᖅ ᐱᔮᕆᓗᓂ ᐲᖅᓯᔭᕆᐊᖃᓐᖏᓚᖅ, ᐃᓚᓐᖓᐃᓗᓂ, ᓱᕋᐃᓗᓂ ᐅᕝᕙᓗ ᓯᖃᓕᕆᓗᓂ 

ᐃᑦᑕᓐᓂᓴᓂᒃ ᐱᖁᑎᓂᒃ ᐅᕝᕙᓗ ᐊᑐᖅᑕᐅᕋᑖᓐᓂᑯᓂᒃ ᐃᓄᓐᓄᑦ ᓴᓇᔭᐅᓂᑯᓂᓪᓗ ᐃᓗᐊᓃᑦᑐᓂᒃ 
ᒥᕐᖑᐃᖅᓯᕝᕕᐅᑉ. 

• ᑭᓇᑐᐃᓐᓇᖅ ᐊᖑᓇᓱᒋᐊᖃᓐᖏᓚᖅ, ᐸᒡᕕᓴᐃᓗᓂ, ᑎᒍᐊᓪᓗᓂ ᐅᕝᕙᓗ ᑐᖁᓴᐃᓗᓂ ᖃᓄᐃᑦᑐᑐᐃᓐᓇᒻᒥᒃ 
ᐆᒪᔪᒥᒃ ᒥᕐᖑᐃᖅᓯᕝᕕᐅᑉ ᐃᓗᐊᒍᑦ. 

• ᑭᓇᑐᐃᓐᓇᖅ ᐸᒡᕕᓴᐃᔭᕆᐊᖃᓐᖏᓚᖅ ᓱᕋᐃᓗᓂᓘᓐᓃᑦ ᐃᕙᕝᕕᐅᔪᒥᒃ, ᐃᓂᓪᓚᖓᕝᕕᐅᔪᒥᒃ ᐅᕝᕙᓗ 
ᑎᓯᒋᔭᐅᔪᒥᒃ ᐃᓗᐊᒍᑦ ᒥᕐᖑᐃᖅᓯᕝᕕᐅᑉ. 

• ᑭᓇᑐᐃᓐᓇᖅ ᐊᑦᑐᖅᓯᔭᕆᐊᖃᓐᖏᓚᖅ ᐅᕝᕙᓗ ᕿᒥᕈᓗᓂ ᓂᕐᔪᑎᓂᒃ ᐃᓗᐊᒍᑦ ᒥᕐᖑᐃᖅᓯᕝᕕᐅᑉ
• ᐃᖃᓗᒐᓱᒋᐊᖃᓐᖏᑦᑐᑦ ᓇᒥᑐᐃᓐᓇᑦᑎᐊᖅ ᐃᓗᐊᒍᑦ ᓯᕐᒥᓕᒃ ᑲᓇᑕᐅᑉ ᒥᕐᖑᐃᖅᓯᕝᕕᖓᒍᑦ.

ᓯᕐᒥᓕᒃ. ᐱᓪᓚᑦᑖᖅ. ᖁᕝᕙᖅᐹᓪᓕᓐᓇᖅᑐᖅ. 


